
rojekat koji realizuje Fondacija „Udružene žene“ iz Banje Luke pod nazivom „Banja Luka – Grad sa 
nultom tolerancijom na seksualno nasilje i uznemiravanje“ se sprovodi u okviru globalne UN 
Inicijative „Sigurni gradovi i sigurni javni prostori za žene i djevojke“.  

Prema podacima iz Osnovne studije koju je izradio UN Women, u Bosni i Hercegovini (BiH) 640.000 žena 
od svoje petnaeste godine je doživjelo neki oblik seksualnog uznemiravanja (SU) i seksualnog nasilja (SN), 
proganjanja, nasilja od strane intimnog partnera ili osobe koja im nije partner, kao i uhođenja. U Republici 
Srpskoj (RS) je zabilježeno 39% različitih formi SU. Procenat djevojčica koje su do petnaeste godine starosti 
doživjele seksualno uznemiravanje je 28%.0F

1 Osnovna studija je pokazala da je SU u javnim prostorima, 
posebno na ulicama i u javnom prevozu, uobičajeno iskustvo za mnoge žene i djevojke (46% žena je prijavilo 
iskustvo sa seksualnim komentarima, 26% s neželjenim dodirivanjem, 51% je prozvano pogrdnim imenima, 
46% se suočilo s posmatranjem sa seksualnom konotacijom, 54% je doživjelo zvižduke i 40% je iskusilo 
seksualizovani fizički kontakt). Najčešće reakcije žena i djevojaka kada su izložene SU u javnim prostorima 
su: ignorisanje (64%), bježanje (22%) ili izražavanje ljutnje. Samo 1% je incident prijavio policiji. Značajan 
broj žena i djevojaka se osjeća nesigurno u odnosu na SU i SZ u javnim prostorima.  

Cilj Projekta „Banja Luka – Grad sa nultom tolerancijom na seksualno nasilje i uznemiravanje“ je da 
doprinese stvaranju sigurnijeg okruženja bez SN i SU žena i djece u javnim prostorima. Fondacija „Udružene 
žene“ je u okviru ovog projekta kreirala aktivnosti koje su doprinijele stvaranju sigurnijeg okruženja za žene 
i djevojke u Banjoj Luci. Definisane ključne aktivnosti, koje se mogu posmatrati kao postavljeni ciljevi za čije 
je postizanje realizovan veliki broj aktivnosti detaljnije opisanih u Studiji, kako slijede realizovane su tokom 
trajanja Projekta: 

_ Unapređenje saradnje s predstavnicima/cama lokalne i republičke vlasti i uspostavljanje međusobnog 
sporazuma o saradnji na ovom projektu; 

_ Analiza usklađenosti zakona i politika Republike Srpske s međunarodnim standardima u oblasti SN i SU; 
_ Osnivanje ekspertske grupe koja će podržati analizu zakona i razviti preporuke za politiku izmjene 

zakona; 
_ Zagovaranje za poboljšanje zakona u oblasti SN i SU; 

 

1  OSCE – „Istraživanje OESS-a o nasilju nad ženama u Bosni i Hercegovini: Dobrobit i blagostanje žena”, 2019, dostupno na: 
https://www.osce.org/files/f/documents/f/7/439724_0.pdf (pristup 20. 10. 2023). 

P  

https://www.osce.org/files/f/documents/f/7/439724_0.pdf

_ Mapiranje usluga za žrtve seksualnog nasilja i uznemiravanja u Banjoj Luci; 
_ Definisanje i promocija vodiča za pružaoce/teljke usluga na lokalnom nivou; 
_ Medijska kampanja na temu SN i SU u javnom prostoru; 
_ Edukacija i senzibilizacija predstavnika/ca civilnog društva, medija i mladih u Banjoj Luci, Lazarevu i 

Vrbanji na temu SN i SU; 
_ Dvije inicijative na lokalnom nivou koje mogu doprinijeti sigurnijem okruženju za žene i djevojčice u 

dvije prethodno identifikovane lokalne zajednice.  
 

Ova studija je druga studija (nakon srednjoročnog presjeka) u kojoj su prikazani rezultati sprovedenog 
istraživanja i analize sekundarnih podataka u svrhu mjerenja efekata aktivnosti sprovedenih u okviru 
Projekta „Banja Luka – Grad sa nultom tolerancijom na seksualno nasilje i uznemiravanje u javnom 
prostoru“. Metodologija studije je predvidjela da je završna studija komparativnog karaktera.  

Osnovni rezultati dobijeni u Studiji ukazali su na sljedeće: 

Broj prijavljenih krivičnih djela (KD) nasilja u porodici i porodičnoj zajednici u stalnom je porastu, kako u 
gradu Banja Luka, tako i u cijeloj Republici Srpskoj. Broj prijavljenih KD nasilja u porodici i porodičnoj 
zajednici na području Policijske uprave (PU) Banja Luka u 2020. i 2021. godini iznosio je nešto više od 
četvrtine ukupnog broja prijavljenih slučajeva (25,59% i 26,08%), dok je u prvih 8 mjeseci 2023. godine taj 
procenat drastično povećan. KD protiv polnog identiteta čine 37,62% od ukupnog broja ovih krivičnih djela 
u Republici Srpskoj za posmatrani period. U prijavljenim su dominirala KD silovanja.1F

2 Broj prijavljenih 
slučajeva KD protiv polnog identiteta u gradu Banja Luka je u porastu, što se može tumačiti kao rezultat 
aktivnosti sprovedenih u Projektu, a koje se odnose na povećanje svijesti građana/ki o pitanjima SU i SN.  

U okviru ovog projekta sproveden je niz aktivnosti koje su značajno doprinijele stvaranju sigurnijeg 
okruženja u Banjoj Luci s aspekta SU i SN, što su pokazali rezultati sprovedenog ispitivanja stavova o SU i 
SN građana/ki Banje Luke, kao i analiza podataka MUP-a RS.  

 
2  Podaci Ministarstva unutrašnjih poslova dostavljeni za potrebe ove studije u oktobru 2023. godine. 

U Banjoj Luci su žene značajno više zainteresovane za pitanja SU i SN od muškaraca. Prikupljeni podaci u 
odnosu na srednjoročnu studiju ukazuju da je zainteresovanost muškaraca za ovo pitanje ipak na višem 
nivou, jer je u Studiji učestvovao viši procenat muškaraca nego 2021. godine. Svijest ispitanika/ca o potrebi 
sankcionisanja SU i SN je na visokom nivou (96,8%).  

Rezultati Studije su ukazali da je subjektivni osjećaj sigurnosti u odnosu na mogućnost pojave SU i SN u 
javnom prostoru u porastu za 5,1% (40% ispitanika/ca se osjeća sigurno, što je povećanje u odnosu na 
srednjoročnu studiju – 34,9%).  

Više od jedne trećine (35,1%) ispitanika/ca izbjegava određene prostore u Banjoj Luci kako bi 
obezbijedili/le veći stepen sopstvene sigurnosti, što je smanjenje od nepunih 3% u odnosu na srednjoročnu 
studiju (38%). Kao nesigurni javni prostori su označene javne površine koje nisu dovoljno osvijetljene.  

Najčešća iskustva koja su ispitanici/ce imali/le sa SU i SN u prethodnih 12 mjeseci ili ranije tokom života u 
javnom prostoru su: iskustvo seksualizovanih komentara u javnom prostoru (44,1%), neželjene seksualne 
šale je iskusilo 37,8% ispitanika/ca, a 27,9% učesnika/ca u istraživanju je istaklo da nisu imali nijedno od 
navedenih iskustava. U komparaciji podataka iz 2021. godine i sadašnje Studije nema značajnih odstupanja, 
ali je primjetno procentualno povećanje najučestalijih manifestnih oblika SU. Ova iskustva su se dominantno 
dešavala na ulicama (48%).  

Posebno važan nalaz se odnosi na značajnu razliku u dobijenim podacima u odnosu na srednjoročnu studiju, 
gdje se bilježi pad pojave SU i SN od približno 9%.  

Primijećena je promjena diskursa komunikacije o SU i SN. U odnosu na srednjoročnu studiju u segmentu 
odgovora ispitanika/ca koji se odnose na iskustva bliskih osoba sa SU i SN uočava se jedna značajna razlika 
i to u broju onih ispitanika/ca koji/je su naveli/le da niko od osoba koje poznaju nije imao iskustvo SU i SN. 
U srednjoročnoj studiji ovakav odgovor je imala 1/3 ispitanika/ca, dok je taj broj sada manji od 1/5. U 
odnosu na srednjoročnu studiju došlo je do povećanja broja ispitanika/ca koji/je o problemu SU i SN 
razgovaraju s drugima i njihov procenat iznosi 78,4%. 

Rezultati ispitivanja su pokazali da ispitanici/ce imaju stav da žene nemaju adekvatnu podršku u 
suočavanju sa SU i SN u javnom prostoru (67,11%). Ovi rezultati korespondiraju s rezultatima dobijenim u 
srednjoročnoj studiji.  

Kontinuitet u dobijenim nalazima primijećen je i na izraženom stavu ispitanika/ca da su SU i SN u javnom 
prostoru česti problemi. Procentualno prikazano 58,1% ispitanika/ca ima ovakav stav (u srednjoročnoj 
studiji 55,21%).  

Vrijedan pažnje je i podatak koji nedvosmisleno ukazuje na potrebu za dodatnom  edukacijom stanovništva 
o manifestnim oblicima SU i SN (14,41% ispitanika/ca smatra da žrtve preuveličavaju seksualno 
uznemiravanje).  

Rezultati Studije ukazuju na visok stepen nepovjerenja građana/ki Banje Luke u nadležne institucije (čak 
81% ispitanika/ca koji/je su imali/le iskustvo SU i SN nisu ga prijavili/le jer imaju nepovjerenje u institucije 
koje je praćeno strahom od retraumatizacije i osjećanjem stida).  

Građani/ke Banje Luke nisu upoznati/te s vrstama i oblicima podrške koja je obezbijeđena žrtvama SU i SN 
iako je primjetan napredak u informisanosti što upućuje na potrebu kontinuiranog aktivnog rada na 
promovisanju usluga koje se pružaju žrtvama SU i SN. Ispitanici/ce nisu dovoljno informisani/ne o 
dostupnoj podršci. Postoji relativna informisanost o uslugama psihološke podrške koje se pružaju od strane 
organizacija civilnog društva (OCD) među kojima je jedina izdvojena Fondacija „Udružene žene“.  

Preporuke koje su definisane srednjoročnom studijom realizovane su u periodu od januara 2021. godine do 
danas.  

Inicijativa „Sigurni gradovi i sigurni javni prostori u BiH“, čiji je dio Projekat „Banja Luka – Grad sa nultom 
tolerancijom na seksualno uznemiravanje i zlostavljanje“, je značajno doprinijela podizanju svijesti o 
pitanjima SU i SN u opštoj populaciji, ali i u populaciji profesionalaca/ki predstavnika/ca subjekata zaštite, 
kao i u uspostavljanju dobrih praksi u radu različitih subjekata zaštite žrtava nasilja. Od velikog značaja je 
uticaj Inicijative na formalno uređivanje oblasti SU i SN u javnim ustanovama u Banjoj Luci, uključujući i 
Univerzitet. Pored navedenog, Inicijativa je doprinijela početku promjene javnog diskursa o SU i SN u gradu 
Banja Luka.  

Na osnovu komparacije rezultata istraživanja koji su dobijeni u obje studije, kao i analize sekundarnih 
podataka, date su preporuke koje se odnose na dalje aktivnosti koje je potrebno sprovoditi (koje se odnose 
na Grad Banja Luka, ali i na druge lokalne zajednice u Republici Srpskoj).  

1. DEFINISANJE OSNOVNIH POJMOVA2F

3  

 
3  Preuzeto iz Studije „Praćenje rezultata aktivnosti sprovedenih kroz projekat Banja Luka – Grad sa nultom tolerancijom na seksualno nasilje i 

uznemiravanje“, Fondacija „Udružene žene“, 2021, koju je priredila ista konsultantica.  

snovni pojmovi su definisani u skladu s odrednicama globalnog programa Agencije Ujedinjenih 
nacija za rodnu ravnopravnost i osnaživanje žena (UN Women) Safe Cities and Free of Violence 
against Women and Girls. 

Seksualno uznemiravanje (SU) je jedan od najčešćih oblika seksualnog nasilja koje se najlakše toleriše i 
za koje većina zakonodavstava nema mehanizam sankcionisanja. Obuhvata neželjena polna ponašanja koja 
nužno ne uključuju fizički dodir, a osobu dovode u neugodan i ponižavajući položaj te izazivaju osjećaj 
srama. Riječ je o svakom obliku neželjenog verbalnog, neverbalnog ili tjelesnog ponašanja seksualne prirode 
koje ima za cilj ili proizvodi povrede dostojanstva neke osobe, naročito ako stvara zastrašujuće, 
neprijateljsko, degradirajuće, ponižavajuće ili uvredljivo okruženje. Primjeri ovih neželjenih ponašanja su: 
neželjene seksualne šale, seksualne primjedbe i komentari o nečijim dijelovima tijela ili izgledu, neželjeno 
namjerno dodirivanje, naslanjanje, pretjerana fizička blizina ili štipanje, zviždanje, dobacivanje, praćenje ili 
uhođenje, pokušaji komunikacije protiv volje ili ostavljanje neželjenih predmeta da budu pronađeni, 
poljubac (zvuk ljubljenja, coktanje usnama) ili milovanje bez pristanka, izlaganje privatnih dijelova tijela 
bez pristanka, seksualno sugestivna gluma itd. (UN Women, 2019). 

Seksualno zlostavljanje (SV) podrazumijeva prisilno dodirivanje ili prisiljavanje na dodir na seksualni 
način, pokušaj prisiljavanja na seksualni odnos i prisiljavanje na seksualni odnos. U skladu s odredbama 
Istanbulske konvencije seksualno zlostavljanje su neželjene radnje: vaginalna, analna ili oralna penetracija 
seksualne prirode bilo kojim dijelom tijela ili predmetom u tijelo druge osobe bez pristanka te osobe, druge 
radnje seksualne prirode s drugom osobom bez pristanka te osobe, uticaj na druge osobe da bez svog 
pristanka učestvuju u radnjama seksualne prirode s trećom osobom (UN Women, 2019). 

Javni prostori su ulice i druga javna mjesta u naseljima: trgovi, uličice, tržnice, lokacije za distribuciju vode, 
korita rijeka, groblja, pješačke staze između različitih dijelova naselja koje prolaze kroz mračna, neuređena, 
šumovita područja koja nisu osvijetljena, javni prevoz (npr. autobusi, taksiji, vozovi), rute do i iz škola i 
obrazovnih ustanova, privremeni javni prostori (npr. karnevali, festivali, sajmovi), internet kafići, javni 
parkovi i drugi rekreacijski i sportski sadržaji (fudbalska igrališta, uključujući igrališta za djevojčice) i druge 
javne rekreacijske površine poput ključnih javnih objekata i infrastrukture (npr. javne sanitarne površine i 
sl). 

 

O 

2. SIGURNI GRADOVI I SIGURNI JAVNI PROSTORI – INICIJATIVA UN WOMEN U 
BOSNI I HERCEGOVINI3F

4  

 
4  Prilagođeno iz Studije „Praćenje rezultata aktivnosti sprovedenih kroz projekat Banja Luka – Grad sa nultom tolerancijom na seksualno nasilje i 

uznemiravanje“, Fondacija „Udružene žene“, 2021. 

N Women u Bosni i Hercegovini (BiH) od 2019. godine sprovodi aktivnosti u okviru Inicijative 
„Sigurni gradovi i sigurni javni prostori“. U okviru ove inicijative je urađena procjena kapaciteta i 
motivacije šest najvećih gradova u BiH za rad na istoj, nakon čega je Grad Banja Luka odabran za 

pilot-inicijativu u BiH. Saradnja Grada i UN Women definisana je kroz potpisani  Memorandum o 
razumijevanju (MOR). Savjetodavna grupa za podršku uspješnoj implementaciji4F

5 početne faze rada je bila 
angažovana na izradi Studije obima (Scoping study) i Programskog dokumenta. Studija obima je sprovedena 
na dvije intervencijske lokacije – u mjesnim zajednicama Lazarevo i Vrbanja. Fokus je stavljen na 
razumijevanje lokalnog konteksta SU iskustava i identifikovanje nedostataka i potencijalnih rješenja, 
uključujući i korisničku perspektivu. Studija je sprovođena za vrijeme rasplamsavanja pandemije Covid-19 
što je predstavljalo poseban izazov. Sastavljena je od procjene dostupnih podataka o SU i analize primarnih 
podataka o SU i drugim oblicima SN u javnim prostorima sprovedenih kroz diskusije fokus grupa (FGD) i 
intervjue s ključnim informatorima (KII). Nakon validacije rezultata Studije obima sa zainteresovanim 
stranama i partnerima je započeta izrada Programskog dokumenta. Ključni inputi za izradu Programskog 
dokumenta5F

6 – petogodišnjeg plana s jasno definisanim ishodima, rezultatima, indikatorima i ciljevima 
prikupljeni su tokom konsultativne radionice održane u Banjoj Luci 10. septembra. Tokom novembra i 
decembra 2020. godine sprovedena je Osnovna studija čija je svrha da posluži kao alat za praćenje i 
evaluaciju programa. Osnovna studija je bila završni dio pripreme za implementaciju programa i 
nadovezuje se na sve prethodne korake sprovedene u okviru programa. Studija je uključivala stavove i 
mišljenja 270 žena i djevojaka u Banjoj Luci, mjesnim zajednicama Vrbanja i Lazarevo, kao i stavove 114 
profesionalaca/ki (socijalnih radnika/ca, radnika/ca iz zdravstvenog sistema, nastavnika/ca, radnika/ca u 
pravosuđu i organizacijama civilnog društva) iz Banje Luke. Podaci o seksualnom uznemiravanju i 
seksualnom nasilju u javnim prostorima u Banjoj Luci su bili oskudni prije nego što je početna studija bila 
sprovedena pa je većina podataka prikupljena po prvi put dajući jedinstven uvid u izloženost žena i 
djevojčica SH i SV u javnim prostorima. Podaci o seksualnom uznemiravanju i seksualnom nasilju u javnim 
prostorima u Banjoj Luci su bili oskudni prije nego što je početna studija bila sprovedena pa je većina 

 

5  Savjetodavna grupa sastavljena od predstavnika/ca sedam institucija/organizacija: Agencija za ravnopravnost polova BiH, Kabinet gradonačelnika 
Banje Luke, Forum za bezbjednost Grada Banje Luke, Gender centar Republike Srpske, Ministarstvo porodice, omladine i sporta Republike Srpske, 
Ministarstvo unutrašnjih poslova Republike Srpske, Policijska uprava Banja Luka i UN Women. 

6  Safe Cities and Safe Public Spaces: Flagship Programme. Available at: https://www.unwomen.org/-
/media/headquarters/attachments/sections/how%20we%20work/flagship%20programmes/fpi-brief-safe-cities-and-safe-public-spaces-
en.pdf?la=en&vs=221  

U 

https://www.unwomen.org/-/media/headquarters/attachments/sections/how%20we%20work/flagship%20programmes/fpi-brief-safe-cities-and-safe-public-spaces-en.pdf?la=en&vs=221
https://www.unwomen.org/-/media/headquarters/attachments/sections/how%20we%20work/flagship%20programmes/fpi-brief-safe-cities-and-safe-public-spaces-en.pdf?la=en&vs=221
https://www.unwomen.org/-/media/headquarters/attachments/sections/how%20we%20work/flagship%20programmes/fpi-brief-safe-cities-and-safe-public-spaces-en.pdf?la=en&vs=221

podataka prikupljena po prvi put dajući jedinstven uvid u izloženost žena i djevojčica SH i SV u javnim 
prostorima. 

Osnovna studija je pokazala da je SH u javnim prostorima, posebno na ulicama i u javnom prevozu, 
uobičajeno iskustvo za mnoge žene i djevojke (46% žena je prijavilo iskustvo sa seksualnim komentarima, 
26% s neželjenim dodirivanjem, 51% je prozvano pogrdnim imenima, 46% se suočilo s posmatranjem sa 
seksualnom konotacijom, 54% je doživjelo zvižduke i 40% je iskusilo seksualizovani fizički kontakt). 
Najčešće reakcije žena i djevojaka kada su izložene SH u javnim prostorima su: ignorisanje (64%), bježanje 
(22%) ili izražavanje ljutnje. Samo 1% je incident prijavilo policiji. Značajan broj žena i djevojaka se osjeća 
nesigurno u odnosu na SU i SV u javnim prostorima.  

Većina ispitanika/ca (90%) smatra da SU treba zakonski sankcionisati. Najveći broj ispitanika/ca navodi da 
SU nije bezazlen flert. Postoji visok nivo svijesti da žene nemaju adekvatnu podršku u suočavanju sa SU i da 
je SU zastrašujuće iskustvo za žene.  

Najveći broj anketiranih profesionalaca/ki nije/nisu imao/le obuku vezanu za SU/SV u javnim prostorima, 
a 78% profesionalaca/ki smatra da imaju samo osnovno znanje kada su u pitanju SU i SV u javnim 
prostorima. 16% profesionalaca/ki je upoznato s pravnim okvirom koji se odnosi na SU i SV.  

Osnovna studija je pokazala da je SU/SV u javnim prostorima tema kojom se mediji vrlo rijetko bave. 
Identifikovano je samo nekoliko članaka, a samo tri od njih imaju obrazovnu vrijednost ili potencijal za 
podizanje svijesti. 

Istom studijom je utvrđeno da ne postoje specijalističke službe ili krizni centri za žrtve SU i SN, osim servisa 
koji se redovno pružaju u sklopu seta usluga žrtvama nasilja u porodici. Tako je utvrđen nedostatak 
dostupne podrške, nerazumijevanje mehanizma izvještavanja i potreba za ulaganjem u osnaživanje žena i 
djevojaka da koriste javne prostore bez straha od SH i SV. Rezultati Studije naglasili su potrebu ulaganja u 
infrastrukturu, obrazovanje, promjenu politike i podizanje svijesti kako bi se spriječilo SH i SV u javnim 
prostorima i osigurala adekvatna podrška onima koji/je su tome izloženi/ne. 

3. PROJEKAT „GRAD BANJA LUKA SA NULTOM TOLERANCIJOM NA SEKSUALNO 
NASILJE I SEKSUALNO UZNEMIRAVANJE U JAVNOM PROSTORU“6F

7   

 
7  Preuzeto i prilagođeno iz Studije „Praćenje rezultata aktivnosti sprovedenih kroz projekat Banja Luka – Grad sa nultom tolerancijom na seksualno 

nasilje i uznemiravanje“,  Fondacija „Udružene žene“, 2021. 

ondacija “Udružene žene” je organizacija civilnog društva s dugogodišnjim iskustvom u sprečavanju 
i borbi protiv rodno zasnovanog i seksualnog nasilja. „Grad Banja Luka sa nultom tolerancijom na 
seksualno nasilje i uznemiravanje u javnom prostoru“ je projekat Fondacije čiji je cilj da doprinese 

stvaranju sigurnijeg okruženja bez seksualnog nasilja i seksualnog uznemiravanja žena i djece u javnim 
prostorima. Fondacija „Udružene žene“ je u okviru ovog projekta kreirala aktivnosti koje će doprinijeti 
stvaranju sigurnijeg okruženja za žene i djevojke u Banjoj Luci, s akcentom na mjesne zajednice koje su u 
Osnovnoj studiji prepoznate kao rizične na području ovoga grada (MZ Lazarevo i Vrbanja). U okviru 
pomenutog projekta definisane su ključne aktivnosti: 

_ Unapređenje saradnje s predstavnicima lokalne vlasti (sastanak s gradonačelnikom Banje Luke čiji je 
glavni cilj uspostavljanje međusobnog sporazuma o saradnji na ovom projektu između Fondacije 
„Udružene žene“ i vladinih predstavnika); 

_ Analiza usklađenosti zakona i politika Republike Srpske s međunarodnim standardima u vezi sa 
seksualnim nasiljem i uznemiravanjem; 

_ Osnivanje ekspertske grupe koja će podržati analizu zakona i razviti preporuke za politiku izmjene 
zakona; 

_ Zagovaranje poboljšanja zakona u oblasti seksualnog nasilja i seksualnog uznemiravanja; 
_ Mapiranje usluga za žrtve seksualnog nasilja i uznemiravanja u Banjoj Luci; 
_ Definisanje i promocija vodiča za pružaoce/teljke usluga na lokalnom nivou; 
_ Medijska kampanja na temu seksualnog nasilja i uznemiravanja u javnom prostoru; 
_ Edukacija i senzibilizacija predstavnika civilnog društva, medija i mladih u Banjoj Luci, Lazarevu i 

Vrbanji na temu seksualnog nasilja i uznemiravanja; 
_ Dvije inicijative na lokalnom nivou koje mogu doprinijeti sigurnijem okruženju za žene i djevojčice u 

dvije prethodno identifikovane lokalne zajednice (Lazarevo i Vrbanja). 

Rezultati koji su postignuti u vremenskom periodu od početka realizacije Projekta do januara 2021. godine 
kada je izrađena Studija „Praćenje rezultata aktivnosti sprovedenih kroz projekat Banja Luka – Grad sa 
nultom tolerancijom na seksualno nasilje i uznemiravanje“ realizovani su kako slijedi: 

F 

_ Ostvarena je kontinuirana saradnja s administracijom Grada Banja Luka kroz sastanke, učešća na 
aktivnostima, učešća u kampanji, učešća u realizaciji inicijativa (dokumentarni film i rasvjeta u OŠ 
„Stanko Rakita“ u Vrbanji);  

_ Obilježavanje Narandžastog dana u borbi protiv nasilja svakog 25. u mjesecu; 
_ Tokom kampanje „Ne znači Ne“ Fondacija je bila prisutna u medijima putem TV i radio-emisija, portala, 

video i štampanih materijala, ali i FB stranice na kojoj su objave tokom kampanje brojale 142.707 
pregleda. U kampanji je učestvovalo 30 glumaca i glumica, zdravstvenih radnika/ca, muzičara/ki, 
sportista/kinja, predstavnika/ca policije, prosvjetnih radnika/ca, sudija/nica i predstavnici/ce 
specijalizovanih servisa; 

_ Sprovedena je udružena akcija s Ministarstvom unutrašnjih poslova u svrhu poboljšanja primjene 
zakona i politika vezanih za seksualno nasilje i uznemiravanje. U sklopu ove akcije je održan sastanak s 
predstavnicima/cama Doma za djecu bez roditeljskog staranja „Rada Vranješević“ iz Banje Luke, koji je 
mapiran kao ustanova u kojoj su djevojčice nerijetko izložene raznim oblicima seksualnog nasilja. U 
okviru ove akcije sprovedena je i aktivnost  dijeljenja letaka s predstavnicima/cama MUP-a na Trgu 
Krajine u Banjoj Luci;  

_ Izvršena je Analiza normativnog i pravnog okvira koja će se koristiti za zalaganje unapređenja pravnog 
okvira u oblasti seksualnog uznemiravanja u skladu s propisanim standardima Konvencije Savjeta 
Evrope; 

_ Kreiran je polisi dokument za usklađivanje Krivičnog zakonika RS sa standardima koji su propisani u 
Konvenciji Savjeta Evrope, a koji se odnose na definiciju kaznenog djela polnog uznemiravanja; 

_ Analizirana je dostupnost usluga za žrtve seksualnog uznemiravanja i seksualnog nasilja u skladu s 
Istanbulskom konvencijom (Konvencijom Savjeta Evrope) i definisane su potrebe žrtava. U analizu su 
bili uključeni predstavnici/ce policije, pravosuđa, socijalne zaštite, zdravstvenih ustanova i nevladinih 
organizacija;  

_ Kreiran je alat za edukaciju i senzibilizaciju profesionalaca/ki koji/je su u direktnom kontaktu sa 
žrtvama seksualnog uznemiravanja i seksualnog nasilja u javnom prostoru. Dokument će se koristiti za 
rad i senzibilizaciju privrednih subjekata koji su dužni da integrišu politike, dokumente i procedure u 
vezi seksualnog uznemiravanja;  

_ U saradnji s organizacijom Perpetuum mobile održane su tri radionice s mladima i za mlade na kojima 
su učesnici/ce upoznati/te s pojmovima seksualnog uznemiravanja i nasilja. Radionica je rezultirala 

definisanjem preporuka za poboljšanje odgovora društvene zajednice na seksualno uznemiravanje i 
nasilje u javnom prostoru. Navedenim aktivnostima broj mladića i djevojaka uključenih u kampanju je 
povećan te je do sada njihov broj porastao s 0 na 25; 

_ Nakon održavanja radionice podizanja svijesti i senzibilizacije novinara i novinarki o seksualnom 
uznemiravanju i nasilju povećao se broj kvalitetnih medijskih priloga s 3 na čak 10 medijskih 
izvještavanja o seksualnom uznemiravanju i nasilju u javnom prostoru. Predstavnici/ce medija koji/je 
su učestvovali/le na radionici su, takođe, aktivno učestvovali/le i u medijskoj kampanji „Ne Znači Ne“;  

_ U cilju podizanja svijesti javnosti i stručne zajednice o problemu seksualnog uznemiravanja i nasilja u 
javnom prostoru, kao i o efikasnijem prepoznavanju i reagovanju na slučajeve SU, kreiran je kratki 
dokumentarni film „Danijela“ rađen po ličnoj ispovijesti žrtve koja je preživjela seksualno nasilje. Slučaj 
kojim je inspirisan dokumentarni film, kao i u velikom broju slučajeva, nije prijavljen. Projekciji filma 
prisustvovalo je više od 50 gledalaca/teljki koji/je su nakon filma učestvovali/le u diskusiji vođenoj sa 
stučnjacima/kinjama koji/je se bave ovim problemom i radom sa žrtvama. Promocija filma je objavljena 
u elektronskim i tradicionalnim medijima.  

U periodu od početka srednjoročnog istraživanja (januar 2021) do izrade ove analize sprovedene su 
sljedeće aktivnosti: 

_ Kampanja „PROGOVORI“ – Medijska kampanja promocije i podizanja svijesti o SU u javnom prostoru 
fokusirana na studente Univerziteta u Banjoj Luci. Kampanja je povećala vidljivost dostupnih 
mehanizama za podršku žrtvama SU. Medijska promocija je realizovana u saradnji sa: Studijskim 
programom psihologije Filozofskog fakulteta i Akademijom umjetnosti uz podršku organa Univerziteta 
u Banjoj Luci, Udruženjem psihologa Republike Srpske i Gradom Banja Luka. Aktivnosti koje su 
sprovedene u okviru kampanje obuhvatile su i osmišljavanje i sprovođenje kampanje, zalaganje za 
stratešku podršku kampanji i kontinuirane sastanke tima s predstavnicima/cama UNIBL. U aktivnosti 
vezane za kampanju direktno su uključeni studenti/ce UNIBL i profesori/ke kao mentori/ke. Ukupan 
domet kampanje na društvenim mrežama je iznosio 9323; 

_ Sprovedena je edukacija za 60 zaposlenih radnika/ca u ustanovi socijalne zaštite Dom za djecu bez 
roditeljskog staranja „Rada Vranješević“ iz Banje Luke, koji je u ranijem periodu mapiran kao ustanova 
u kojoj su djevojčice nerijetko izložene raznim oblicima seksualnog nasilja. Svi zaposleni/ne koji/je su 
učestvovali/le u edukaciji imali/le su priliku da se upoznaju s mehanizmima za prepoznavanje i zaštitu 
od SU; 

_ Izvršena je promocija „Smjernica za seksualno uznemiravanje na Univerzitetu u Banjoj Luci“. Promocija 
je vršena na četiri organizacione jedinice Univerziteta, i to: Pravni fakultet, Fakultet političkih nauka, 
Filozofski fakultet i Akademija umjetnosti. Promociji je prisustvovalo 119 studenata i studentica koji/je 
su se upoznali/le s navedenim dokumentom; 

_ Na zidu OŠ „Borisav Stanković“ u MZ Lazarevo, koja je mapirana kao jedna od rizičnih MZ, je izrađen 
mural u čijem je kreiranju vizuelnog rješenja kroz više radionica uz podršku predstavnika/ca Fondacije 
UŽ i stručne službe škole učestvovalo 50 učenika/ca;   

_ Realizovana su dva foruma mladih: „Moje tijelo me voli“ i „Šta jeste i šta nije pristanak na seksualni 
odnos“ u čijem je radu učestvovalo ukupno 87 mladića i djevojaka; 

_ Za pružaoce/teljke usluga žrtvama nasilja na lokalnom nivou realizovana je obuka čiji je direktan ishod 
bolje razumijevanje SU i poznavanje mehanizama podrške. U obuci je učestvovao/la 21 predstavnik/ca 
pružalaca/teljki usluga iz lokalnih zajednica Banja Luka, Kozarska Dubica i Prijedor; 

_ Izrađene su i objavljene tri publikacije iz oblasti SU i SN, i to: „Oblici seksualnog uznemiravanja i nasilja 
u javnom prostoru“, „Koordinisan pristup pružaoca usluga /subjekata zaštite u postupanju u slučajevima 
SU i SN“ i „Analiza usklađenosti zakona i politika Republike Srpske sa međunarodnim standardima u vezi 
sa seksualnim uznemiravanjem“; 

_ Održane su dvije informativne sesije o SU za žene iz MZ Lazarevo i Vrbanja; 
_ Snimljeno je i emitovano 9 epizoda podkasta „Pričamo o sigurnosti“ u kojima su učestvovali/le 

profesionalci/ke i aktivisti/kinje iz akademskog, javnog, zagovaračkog, kulturnog i drugih sfera života;   
_ Izrađene su i objavljene publikacije;  
_ U toku je proces usvajanja internog dokumenta za prevenciju seksualnog uznemiravanja na nivou Grada 

Banja Luka, uključujući ustanove čiji je osnivač Grad.   



 

 

17 

 

4. METODOLOGIJA ISTRAŽIVANJA  

etodologija koja je korištena za izadu ove studije je djelimično preuzeta iz Osnovne studije koja 
je definisana na osnovu Programskog dokumenta i Okvira rezultata. Podaci u Osnovnoj studiji su 
prikupljani za odabrane indikatore na nivou uticaja, ishoda i rezultata. Osnovna metoda 

prikupljanja podataka je „metoda ispitivanja“.  

Izmjena u metodologiji u odnosu na srednjoročnu studiju mjerenja rezultata aktivnosti se odnosi na 
komparaciju dobijenih podataka u srednjoročnoj studiji i studiji koja se sada izrađuje, te analizu 
sekundarnih podataka.  

Pored podataka prikupljenih ispitivanjem, prikupljeni su i sekundarni podaci od Ministarstva unutrašnjih 
poslova koji su analizirani i odnose se na period od 1. 1. 2021. godine (kada je izrađena srednjoročna 
studija) do 31. 8. 2023. Posmatran je i analiziran period od 18 mjeseci. Riječ je o statističkim podacima koji 
se odnose na krivično djelo nasilja u porodici ili porodičnoj zajednici, krivično djelo protiv polnog integriteta 
i krivično djelo seksualnog zlostavljanja i iskorištavanja djeteta u skladu s Krivičnim zakonikom Republike 
Srpske. Prikupljeni su podaci za cijelu Republiku Srpsku koji su vođeni u 10 policijskih uprava (Banja Luka, 
Gradiška, Prijedor, Mrkonjić Grad, Doboj, Bijeljina, Zvornik, Istočno Sarajevo, Foča i Trebinje). Analiza je 
izvršena metodom analize sadržaja dokumenata pri čemu su prikazani podaci koji su izdvojeni kao 
relevantni za ovu studiju. 

4.1. Metode prikupljanja podataka 

Za potrebe srednjoročne analize efekata određenih aktivnosti koje su sprovođene u okviru Projekta „Banja 
Luka – Grad sa nultom tolerancijom na seksualno nasilje i uznemiravanje“ prilagođen je i dopunjen upitnik 
korišten za prikupljanje podataka od opšte populacije u Osnovnoj studiji.  

Za ispitivanje stavova o seksualnom uznemiravanju i seksualnom zlostavljanju korišten je ranije kreiran 
upitnik za srednjoročno istraživanje, koji je dopunjen s nekoliko pitanja koja se uglavnom odnose na 
sociodemografske karakteristike ispitanika/ca i na njihove stavove o sprovedenim kampanjama koje su bile 
plasirane opštoj javnosti. Prilagođeni upitnik je sadržao 21 pitanje, od kojih je 17 obaveznih (3 pitanja su 
bila uslovljena pethodnim odgovorom, a jedno pitanje je bilo opciono). Kreirana su pitanja zatvorenog i 
otvorenog tipa. Upitnik je bio dostupan online te je njegova objava bila sponzorisana na društvenoj mreži 
Facebook, na stranici Fondacije „Udružene žene“ koja sprovodi Projekat.  

M 

Pored primarnih podataka koji su prikupljeni kako je navedeno, korišteni su i sekundarni podaci od MUP-a 
Republike Srpske koji su analizirani i prikazani u Studiji.   

4.2. Populacija i uzorak 

Srednjoročna analiza efekata određenih aktivnosti koje su sprovođene u okviru Projekta „Banja Luka – Grad 
sa nultom tolerancijom na seksualno nasilje i uznemiravanje“ je rađena za područje ovoga grada, bez 
lokalizacije na određene mjesne zajednice. Veći dio aktivnosti koje su sprovođene su se odnosile na cijelu 
teritoriju grada.  

Procjenjuje se da nešto više od jedne trećine stanovnika/ca Banje Luke aktivno koristi/te internet i 
društvene mreže na kojima je bio dostupan online upitnik. Prema popisu iz 2013. godine 36,2% 
stanovništva u BiH je informatički pismeno, od čega je 51,1% žena (UN Women, 2021).   

Uzorak koji je izveden iz opšte populacije u srednjoročnoj studiji je iznosio 166 ispitanika/ca, dok je/su u 
aktuelnom ispitivanju (za isto vrijeme koje je ostavljeno za popunjavanje upitnika) u istraživanju 
učestvovalo/le 222 ispitanika/ce. Dakle, uzorak je u odnosu na srednjoročnu studiju povećan za 35,33%.   

5. REZULTATI ISTRAŽIVANJA  

5.1. Rezultati ispitivanja stanovnika Banje Luke o stavovima o seksualnom uznemiravanju i zlostavljanju 

Istraživanje je sprovedeno u svrhu mjerenja efekata aktivnosti sprovedenih u okviru Projekta „Banja Luka 
– Grad sa nultom tolerancijom na seksualno nasilje i uznemiravanje“.  

Mjerenje efekata je vršeno na osnovu analize dobijenih podataka i njihove komparacije s nalazima 
dobijenim u srednjoročnoj studiji, ali i analizom sekundarnih podataka dobijenih od MUP-a RS o čemu će 
posebno biti riječi.   

U ispitivanju stavova građana/ki Banje Luke o seksualnom uznemiravanju  učestvovali/le su ispitanici/ce 
koji/je su nastanjeni/ne na području ovoga grada, bez obzira na lokalitet življenja. Ispitanici/ce, učesnici/ce 
koji/je su učestvovali/le u istraživanju nastanjeni/ne su u 41 mjesnoj zajednici, od čega su bile zastupljene 
24 gradske i 17 prigradskih mjesnih zajednica, što je u odnosu na srednjoročnu studiju povećanje za 7 
mjesnih zajednica (u srednjoročnoj studiji su bile obuhvaćene 34 mjesne zajednice u Banjoj Luci, od čega 
19 gradskih i 15 prigradskih). Dakle, u ovoj studiji je bilo zastupljeno skoro 2/3 gradskih mjesnih zajednica 
(41 od 57).  

Polna struktura ispitanika/ca 
(Grafikon 1) je dominantno 
ženska, s procentom od 83,8%. 
Muškarci su u ispitivanju 
učestvovali s procentom od 
16,2 od ukupnog broja 
ispitanika/ca. Ne trebamo 
zanemariti da je u odnosu na 
srednjoročnu studiju procenat 
ispitanika muškog pola 
povećan za više od 6% (u 
srednjoročnoj studiji u uzorku 
ispitanika/ca značajno su 
dominirale žene s procentom 
zanemarljivo nižim od 90%). 

83,8%

16,2%

Ženski (83,8%)

Muški (16,2%)

Grafikon 1. Polna struktura ispitanika/ca 

Izraženo u brojkama, u istraživanju je 
učestvovalo 186 žena i 36 muškaraca. Ovakva 
polna distribucija u popunjavanju online 
upitnika jasno ukazuje da su žene značajno 
više zainteresovane za pitanja SU i SN od 
muškaraca u Banjoj Luci, s tim da se ne smije 
zanemariti podatak da je u odnosu na 
srednjoročnu studiju (17) u ovom 
istraživanju učestvovao duplo veći broj 
muškaraca (36), što jasno govori o većoj 
zainteresovanosti muškaraca za ova pitanja u 
odnosu na 2021. godinu.  

Dobna struktura ispitanika/ca (prikazana u 
Grafikonu 2) pokazuje da najveći broj 
ispitanika/ca (28,4%) pripada starosnoj 
grupi od 40 do 50 godina (63). Sljedeća 
najzastupljenija grupa su ispitanici/ce iz 
starosne grupe od 30 do 40 godina, njih 23% 
(51), što je u srednjoročnoj studiji bila 
najzastupljenija grupa sa 33,13%. Najmanji 
broj ispitanika/ca koji je učestvovao u 
istraživanju su osobe koje pripadaju 
starosnoj grupi od 15 do 18 godina (0,5%). 
Značajno je napomenuti da je u istraživanju 
učestvovalo 22,1% mladih od 18 do 25 
godina života.  

Ispitanici/ce koji/je su učestvovali/le u 
istraživanju u visokom procentu su 
zaposleni/ne (76,1%). 

Grafikon 2. Dobna struktura ispitanika 

Ispitivanjem su kao i u srednjoročnoj studiji obuhvaćeni 
lični stavovi ispitanika/ca o potrebi sankcionisanja i 
krivičnog odgovaranja za učinjena djela seksualnog 
uznemiravanja (SU) i seksualnog nasilja (SN) u javnom 
prostoru (Grafikon 4).  

Grafikon 3. Radni status ispitanika/ca 

Grafikon 4. Potreba za sankcionisanjem i krivičnim 
odgovaranjem za učinjena djela SU i SN u javnom prostoru



 

 

24 

Ispitanici/ce su u veoma visokom procentu 
izrazili/le mišljenje da je ovakva ponašanja i djela 
potrebno sankcionisati (96,8%), izraženo u 
brojevima 215 ispitanika/ca. Procentualno je ipak 
riječ o nižem procentu od onog koji je dobijen u 
srednjoročnoj studiji iz 2021. godine (Grafikon 5). 7F

8 

1,4% (3) ispitanika/ca smatra da se ova ponašanja 
ne trebaju sankcionisati, dok su 1,8% (4) 
ispitanika/ca bili/le neodlučni/ne o potrebi 
sankcionisanja SU i SN u javnom prostoru. Dakle, 
nije došlo do poboljšanja procenta ispitanika/ca 
koji/je smatraju da je potrebno sankcionisati ova 
ponašanja u javnom prostoru, već naprotiv. Iako 
neznatno došlo je do njegovog smanjenja. Kada je 
riječ o potrebi za zakonskim regulisanjem i 
kažnjavanjem ovih ponašanja u javnom prostoru 
jednak procenat ispitanika/ca je izrazio potrebu za 
zakonskim regulisanjem SU i SN u javnom prostoru 
(97,3%), dok je 0,9% ispitanika/ca smatralo da ova 
ponašanja nije potrebno zakonski sankcionisati. 
Ostatak od 1,8% (4) je bio neodlučan. U odnosu na 
srednjoročnu studiju procenat ispitanika/ca koji/je 
smatraju da je SU i SN u javnom prostoru potrebno 
zakonski regulisati i kažnjavati je niži za 0,9%, što i 
dalje predstavlja povećanje od 7% u odnosu na 
Osnovnu studiju. Stavovi ispitanika/ca o ovom 
pitanju su prikazani u Grafikonu 6. 

 
8  Preuzeto iz Studije „Praćenje rezultata aktivnosti sprovedenih kroz projekat Banja Luka – Grad sa nultom tolerancijom na seksualno nasilje i 

uznemiravanje“, Fondacija „Udružene žene“, 2021. 

Grafikon 5. Potreba za sankcionisanjem SU i SN u javnom 
prostoru – Srednjoročna studija iz 2021. godine8

U istraživanju je načinjen pokušaj da se utvrdi 
nivo sigurnosti koji osjećaju stanovnici/ce  
Banje Luke. Na petostepenoj skali svi 
ispitanici/ce su izrazili/le svoj subjektivni 
osjećaj sigurnosti u javnom prostoru u gradu. 
Rezultati istraživanja su pokazali da se u 
odnosu na mogućnost pojave SU i SN u javnom 
prostoru 40% ispitanika/ca osjeća sigurno, što 
je povećanje za 5,1% u odnosu na srednjoročnu 
studiju (34,9%). Ispitanici/ce su u omjeru od 
14% izrazili/le stav da se osjećaju veoma 
siguno (9,6%) i sigurno (26%). Ovakav nalaz 
ukazuje da je u odnosu na Osnovnu studiju, u 
kojoj je iz uzorka koji je kreiran u MZ Lazarevo 
i Vrbanja ovakav stav izrazilo 32% 
ispitanika/ca, došlo do povećanja osjećaja 
sigurnosti kod 8% ispitanika/ca. 36,5% 
ispitanika/ca ne zna ocijeniti nivo sigurnosti 
koji osjećaju u javnom prostoru. U 
srednjoročno sprovedenom istraživanju 
ovakav stav je izrazilo 32,5% ispitanika/ca što 
ukazuje da je došlo do povećanja od 4% onih 
ispitanika/ca koji nisu u mogućnosti ocijeniti 
subjektivni osjećaj bezbjednosti. Ovakvi nalazi 
se mogu dovesti u vezu s podizanjem svijesti o 
problemu seksualnog uznemiravanja u javnom 
prostoru i njegovim manifestnim oblicima. U 
Grafikonu 7. dat je grafički prikaz stavova 
učesnika/ca u istraživanju o subjektivnom 
osjećaju sigurnosti u javnom prostoru.  

prostoru treba biti kažnjivo zakonom?

Grafikon 6. Stavovi građana o potrebi zakonskog 
kažnjavanja SU i SN u javnom prostoru

Grafikon 7. Subjektivni osjećaj sigurnosti u javnom prostoru u odnosu na mogućnost pojave SU i SN 

namijenjenim za prevoz građana. U odnosu na srednjoročnu studiju nema značajnih odstupanja u 

Grafikon 8. Iskustveni oblici SU i SN u javnom prostoru 
 

U Grafikonu 8. je prikazana učestalost oblika SU i SN koje su iskusili/le ispitanici/ce koji/je su učestvovali/le 
u istraživanju. Kada je riječ o iskustvima sa SU i SN koje su ispitanici/ce imali/le tokom prethodnih 12 
mjeseci ili ranije tokom života u javnom prostoru, kao najviši se izdvaja procenat ispitanika/ca koji/je su 
imali/le iskustvo seksualizovanih komentara u javnom prostoru (44,1%) što predstavlja povećanje u 
odnosu na srednjoročnu studiju (42,2%). Neželjene seksualne šale je iskusilo 37,8% ispitanika/ca. Ovaj 
nalaz, takođe, govori da je došlo do povećanja ovih iskustava u javnom prostoru u odnosu na period iz 
januara 2021. godine (36,7%). Visok procenat (27,9%) učesnika/ca u istraživanju je istaklo da nisu imali/le 
nijedno od navedenih iskustava. Podatak koji je dobijen tokom srednjoročnog istraživanja je ukazao da je 
18,1% ispitanika/ca imalo iskustvo neželjenog  dodirivanja, a sadašnja Studija je pokazala da se taj procenat 

neznatno povećao (18,9%), dok je neželjeno seksualno dodirivanje iskusilo 7,7% ispitanika/ca, što je 
povećanje za 1,1% u odnosu na srednjoročnu studiju (6,6%). Dakle, u komparaciji podataka iz 2021. godine 
i sadašnje Studije nema značajnih odstupanja. Najzastupljenija dobna grupa žena koje su imale iskustvo SU 
i SN u javnom prostoru su žene između 30 i 40 godina, što su pokazali i podaci u srednjoročnoj i Osnovnoj 
studiji. Na osnovu prethodno navedenog sa sigurnošću se može zaključiti da je ova dobna grupa 
najizloženija SU i SN u javnom prostoru.   

U Grafikonu 9. prikazani su podaci vezani za mjesto na kome su ispitanici/ce imali/le iskustvo SU i SN. 
Najveći broj navedenih iskustava SU i SN se desio na ulici (48%). Značajna razlika u dobijenim podacima se 
odnosi na pojavu SU i SN u javnim ustanovama gdje se u odnosu na srednjoročnu studiju bilježi pad od 
približno 9%. Naime, podaci su pokazali da je iskustvo SU i SN u javnim ustanovama imalo 10,4% 
ispitanika/ca, dok je takvo iskustvo u 2021. godini evidentirano kod 19,1% ispitanika/ca.  

 

Grafikon 9. Mjesta na kojima su ispitanici/ce imali/le iskustvo SU i SN 

Iako je ovo i dalje visok procenat što ukazuje na činjenicu da se SU toleriše i ne posmatra kao problem, te da 
mjesta koja bi trebala obezbijediti sigurnost građanima/kama grada nemaju (ili nemaju dovoljno izgrađene) 
mehanizme sprečavanja SU u najvećoj mjeri zbog neprepoznavanja njegovih manifestnih oblika, može se 
konstatovati da su aktivnosti koje su sprovođene u navedenom vremenu dovele do smanjenja procenta 
iskustava SU i SN kod ispitanika/ca u javnim ustanovama prije svega zbog senzibilizacije i edukacije, te 
povećanja svijesti o ovom problemu. U narednom periodu se može očekivati smanjenje ovog procenta, 
nakon što se usvoji dokument koji se priprema na nivou Grada koji će uključiti i ustanove koje osniva Grad, 
a tiče se prevencije SU. U poređenju s Osnovnom studijom i dalje se uočavaju značajne razlike u odnosu na 
mjesto događanja SU i SN. Podaci iz Osnovne studije su pokazali da su mjesta na kojima se najčešće dešava 
SU ulica (74%) i javni prevoz (34%). Ispitanici/ce koji/je su učestvovali/le u ovom istraživanju u 6,6% 
slučajeva su naveli/le da su imali/le iskustvo SU i SN u javnom prevozu. 

Podaci prikupljeni u ovoj studiji su pokazali kontinuitet u odnosu na srednjoročno istraživanje po pitanju 
iskustava drugih (bliskih) osoba sa SU i SN, koja su prikazana u Grafikonu 10. Može se vidjeti da se u 
relativno ujednačenom procentu javlja svaki od navedenih oblika SU. U odnosu na srednjoročnu studiju u 
ovom segmentu odgovora ispitanika/ca se uočava jedna značajna razlika i to u broju onih ispitanika/ca 
koji/je su naveli/le da niko od osoba koje poznaju nije imao iskustvo SU i SN. U srednjoročnoj studiji ovakav 
odgovor je imala 1/3 ispitanika/ca, dok je taj broj sada manji od 1/5. Ovo ukazuje na izmjenu diskursa 
komunikacije ispitanika/ca u pogledu SU i SN. Takođe je primijećen pad broja ispitanika/ca čiji odgovori 
korespondiraju tvrdnji da niko od osoba koje poznaju nije imao iskustva SU i SN u javnom prostoru. U 
srednjoročnoj studiji 1/3 ispitanika/ca je izrazila ovakav stav, dok ih je sada manje od 20%.  

Grafikon 10. Oblici SU i SN u javnom prostoru koje su iskusili drugi (bliske osobe) 

Rezultati ispitivanja nivoa osviještenosti građana i njihovih stavova o SU i SN u javnom prostoru su pokazali 
sljedeće:  

Na konstataciju: Žene koje se provokativno oblače češće su žrtve seksualnog uznemiravanja, 54,72% 
ispitanika/ca je izrazilo svoju saglasnost (potpuna saglasnost 25,66% ili saglasnost 27,01%), za razliku od 
procenta od 49,3% u srednjoročnoj studiji. Ovakav nalaz govori da žene nisu u dovoljnoj mjeri osviještene 
da način oblačenja ne smije i ne može biti uzrok SU i SN. Napominjemo da je polna distribucija u sprovedenoj 
Studiji dominantno ženska, s učešćem od 83,8%. Na ovu konstataciju neodlučno je 24,3% ispitanika/ca, dok 
s ovim stavom nije saglasno 22,97% učesnika/ca istraživanja. Ovaj procenat u srednjoročnoj studiji je 
iznosio 27,7%, što predstavlja pad u ovakvom stavu za 5%. Ovaj nalaz, pored manjka osviještenosti, se može 
tumačiti i povećanjem uzorka (222 u odnosu na 166). Ohrabruje nalaz da je Osnovna studija pokazala da je 
čak 62% ispitanika/ca saglasno s ovom konstatacijom što ukazuje da su aktivnosti koje su sprovođene u 
okviru kampanja, a predviđene Projektom „Banja Luka – Grad sa nultom tolerancijom na SU i SN“, ipak dale 
određene rezultate. 

Ispitanici/ce su u 28,82% slučajeva izrazili/le stav da flertovanje u javnom prostoru nije oblik SU, što je 
značajno niži procenat od onog iz srednjoročne studije (43,36%). Procentualno prikazano 37,38% 
ispitanika/ca nije moglo da se odredi po ovom pitanju, što je viši procenat nego u srednjoročnoj studiji 
(31,92%). Jedna trećina ispitanika/ca (33,78%) smatra da flert jeste jedan od oblika SU za razliku od nalaza 
dobijenih u srednjoročnoj studiji u kojoj je taj procenat bio 25%.  

Rezultati analiziranih podataka su pokazali da ispitanici/ce smatraju da se SU i SN češće dešava u gradskom 
području (43,69%), nego u seoskim područjima (14,86%), dok 41,44% ispitanika/ca nema mišljenje o tome. 
Ovakvi se rezultati mogu povezati s iskustvom i mjestom na kome se desilo SU i SN koje su ispitanici/ce 
imali/le tokom prethodnih 12 mjeseci ili tokom života. Ovakav nalaz predstavlja kontinuitet rezultata u 
odnosu na srednjoročnu studiju.  

Stav ispitanika/ca o dobnoj grupi žena koje su najviše izložene SU i SN u javnom prostoru pokazao je da su 
sve dobne grupe žena izložene ovoj vrsti uznemiravanja i nasilja u javnom prostoru. Na osnovu iskustava 
koje su učesnici/ce iznosili/le tokom ispitivanja može se konstatovati da je najveći broj ispitanica iz dobne 
gupe od 30 do 40 godina imalo iskustvo SU i SN u javnom prostoru. Ovi rezultati imaju najveći stepen 
poklapanja s rezultatima dobijenim u srednjoročnoj studiji. 

Grafikon 11. Stavovi ispitanika/ca o SU i SN u javnom prostoru (1) 

Nalazi Osnovne studije (koja je bila ograničena na samo dvije mjesne zajednice – Vrbanju i Lazarevo) su 
pokazali da je najveći broj ispitanika/ca saglasno da je iskustvo SU užasavajuće za žrtve (83%) što pokazuje 
visok nivo svijesti o prirodi problema SU u javnom prostoru. Rezultati istraživanja u srednjoročnoj studiji 
su pokazali da nešto niži procenat ispitanika/ca dijeli dato mišljenje (75,29%). Aktuelna analiza dobijenih 
podataka je pokazala da je 83,78% ispitanika/ca saglasno da je iskustvo SU užasavajuće za žrtve, što jasno 
implicira na povećanje nivoa svijesti o prirodi problema SU u javnom prostoru na nivou grada, posebno 
uzevši u obzir da svega 11,26% ispitanika/ca smatra da ovo iskustvo nije užasavajuće za žrtve.  

 

Grafikon 12. Stavovi ispitanika/ca o SU i SN u javnom prostoru (2) 

0 20 40 60 80 100 120 140 160

Ispitanici/ce su, takođe, iskazali stav da žene nemaju 
adekvatnu podršku u suočavanju sa SU i SN u javnom 
prostoru. Ovakav stav je iskazalo 67,11% ispitanika/ca 
nasuprot 14,86% ispitanika/ca koji/je su izrazili/le stav 
da žene imaju adekvatnu podršku. Ovi rezultati se 
podudaraju s rezultatima dobijenim u srednjoročnoj 
studiji. Ovakvi nalazi se mogu dovesti u vezu s visokim 
nepovjerenjem u institucije koje je iskazano u jednom od 
pitanja postavljenim u ovom istraživanju o čemu će 
posebno biti riječi.   

Kontinuitet u dobijenim nalazima primijećen je i na 
izraženom stavu ispitanika/ca da su SU i SN u javnom 
prostoru česti problemi (58,1% ispitanika/ca ima 
ovakav stav). Srednjoročna studija je pokazala da su ovaj 
stav imali/le ispitanici/ce u nešto nižem procentu 
(55,21%). Podatak koji jasno govori da je potrebno 
dodatno edukovati stanovništvo o manifestnim oblicima 
SU i SN je činjenica da 14,41% ispitanika/ca smatra da 
žrtve preuveličavaju seksualno uznemiravanje.  

Za razliku od srednjoročne studije ispitivanje stavova je 
ovoga puta obuhvatilo i pitanje o prijavi iskustva SU i SN 
nadležnim organima (policiji). Zabrinjavajući je podatak 
da čak 81% ispitanika/ca nije prijavilo SU (Grafikon 13). 

Ispitanici/ce su imali/le mogućnost da obrazlože zašto 
nisu prijavili SU i SN policiji (transkript odgovora se 
nalazi u Aneksu 2), gdje je nakon kvalitativne analize 
utvrđeno da postoji visok stepen nepovjerenja u 
institucije koji je praćen strahom od retraumatizacije i 
osjećanjem stida. Za ilustraciju ovog nalaza dati su neki 

19,0%

81,0%

Ako ste imali neko od navedenih iskustava da li 
ste ga prijavili policiji?
158 odgovora

Da (19%) Ne (81%)

Grafikon 13. Procenat prijavljenih slučajeva SU i 
SN policiji 

od odgovora ispitanika/ca. Svakom od pojedinačnih 
iskaza je dodijeljen redni broj (u skladu s 
metodološkim pravilima u kvalitativnoj analizi). 

Jedini put kada sam prijavila nisu uradili ništa 
povodom toga jer ne vide ništa zakonski kažnjivo 
(21) Šalite se sa ovim pitanjem?! (72) Nisam se 
osjećao fizički ugrožen, s obzirom da sam muškarac. 
Mentalno i emotivno nije ugodno bilo. (20) Desilo se 
na ulici bez prisustva svjedoka, prolaznik (manijak) 
me uhvatio za intiman dio tijela. Sama sam ga više 
puta udarila. Da sam pozvala policiju nikad slučaj 
ne bi bio riješen. (6) Zato što naše institucije ništa 
ne poduzimaju po pitanju takvih za njih „sitnica”, a 
za žrtve seksualnog uznemiravanja ostavlja 
traume. (11) Strah i osuda. (85) 

Radi praćenja postignutih rezultata u ovom 
istraživanju, kao i u istraživanju sprovedenom u 
srednjoročnoj studiji, ispitanici/ce su se 
izjašnjavali/le o poznavanju vrsta podrške koja se 
pruža žtvama SU i SN u javnom prostoru. Od ukupnog 
uzorka 85,6% ispitanika/ca se izjasnilo da ne zna koji 
su vidovi podrške dostupni žrtvama SU i SN u javnom 
prostoru. Ovakav nalaz, iako je primjetan napredak u 
informisanosti (srednjoročna studija je pokazala da 
89,2% ispitanika/ca nisu informisani/ne), i dalje 
nedvosmisleno ukazuje na činjenicu da je 
informisanost građana/ki o specijalizovanim 
servisima i uslugama pomoći i podrške od strane 
subjekata zaštite nedovoljna te da je potreban 
kontinuiran aktivan rad na promovisanju usluga koje 
se pružaju žrtvama SU i SN. Ove vrste usluga se 

14,4%

85,6%

Da li ste upoznati sa vrstama podrške koja se 
pruža žrtvama seksualnog uznemiravanja i 

seksualnog nasilja u banjaluci?
158 odgovora

Da (14,4%) Ne (85,6%)

Grafikon 14. Informisanost ispitanika/ca o 
podršci koja je dostupna žrtvama SU i SN u 

Banjoj Luci 

pružaju u okviru redovnih servisa koji su dostupni 
žrtvama nasilja. Postojanje specifičnih usluga pomoći 
i podrške namijenjenih žrtvama SU i SN bi povećalo i 
informisanost građana/ki Banje Luke o njihovom 
postojanju. U Grafikonu 14. dat je prikaz 
informisanosti građana/ki o uslugama pomoći i 
podrške koje su dostupne u ovome gradu.  

Ispitanici/ce koji/je su izrazili/le stav da su 
informisani/ne o dostupnoj podršci su okvirno 
navodili/le organizacije i institucije koje pružaju 
različite usluge žrtvama nasilja. Specifično se nije 
moglo zaključiti da značajan procenat onih koji/je su 
se izjasnili/le kao informisani/ne o uslugama poznaju 
konkretne usluge koje se pružaju, što je nalaz dobijen 
i u srednjoročnoj studiji. Kvalitativnom analizom 
dobijenih podataka se može izdvojiti nalaz koji 
ukazuje na relativnu informisanost o uslugama 
psihološke podrške koje se pružaju od strane 
organizacija civilnog društva, među kojima je jedina 
izdvojena Fondacija „Udružene žene“.  

Učesnici/ce istraživanja pitani su da li su u javnom 
prostoru primijetili sadržaje koji govore o SU i SN 
(Grafikon 15). Rezultati istraživanja su pokazali da je 
nešto više od jedne četvrtine učesnika/ca u 
istraživanju primijetilo sadržaje vezane za SU i SN u 
javnom prostoru. Najčešće su primjećivani sadržaji 
koji su se nalazili na bilbordima u gradu, kao i plakati 
s porukama koje se odnose na SU i SN. Određeni uticaj 
različitih kampanja je primijećen i na društvenim 
mrežama i u okviru online prostora.  

25,2%

74,8%

Da li ste primjetili informacije ili sadržaje u 
javnom prostoru koji govore o seksualnom 
uznemiravanju i nasilju?
222 odgovora

Da (25,2%) Ne (74,8%)

Grafikon 15. Uočenost (vidljivost) sadržaja koji 
se odnose na SU i SN u javnom prostoru 

Kvalitativnom obradom dobijenih odgovora na pitanje koji su to sadržaji koji su primijećeni u javnom 
prostoru, a odnose se na SU i SN izvučeni su i komentari koji se odnose na efikasnost i efektivnost samih 
sadržaja. Radi ilustracije su dati neki od kompletnih odgovora. Svakom od pojedinačnih iskaza dodijeljen je 
redni broj (u skladu s metodološkim pravilima u kvalitativnoj analizi): Plastično rečeno – 100 malih 
kampanja, sa 100 različitih vizuelnih rješenja/poruka i sa kratkim trajanjem, koji imaju možda minimalan 
efekat. Da, uočili smo svi problem STOP! STOP! STOP!, ali malo se bavimo rješavanjem istog. Da, bitno je da 
osnažimo žrtvu da SAMO prijavi nasilje, ali šta su dalji koraci za žrtvu? (29) Dosta kampanja se sprovodi na 
temu seksualnog, porodično-bračnog uznemiravanja i nasilja, međutim, sve vrlo kratko traju što smatram da 
je ključni problem, jer treba da je prisutna i jako vidna kampanja nekoliko godina kako bi se svijest počela 
mijenjati. (28) 

U upitniku koji su popunjavali/le ispitanici/ce je bio dostupan link za dokumentarni film „Danijela“ koji su 
ispitanici/ce mogli/le pogledati ukoliko su to željeli/le te ostaviti komentar. Neki od izdvojenih komentara 
su glasili: 

Film je potresan. Mislim da je većina djevojčica doživjela nešto slično, jer u svakoj školi i svakoj sredini 
postoje ovakvi predatori. To je statistika i to su iskustva. Oni koji nisu doživjeli ne razumiju zašto nije nešto 
učinila ili zašto ne zaboravi. Zatvoren krug i nepovjerenje. Odrasli kada i mogu prepoznati takve predatore, 
biraju da zatvore oči radije nego da ga razobliče. Licemjerstvo na djelu kao i u mnogim drugim sferama 
života. (1) 

Šta žrtvi on poručuje – Da nije sama, ima još žrtvi kao što je ona. Gdje je akcija na poziv i zaštitu, nota koja 
će joj dati sigurnost za prvi korak – Prijavu, a šta dalje, u kom pravcu dalje ide njen život koji je kompleksan 
i koji vuče još nekoliko najdražih i najbližih njenih osoba? Nažalost, tu dolazi do zida i staje sve. Šta je bilo 
na kraju sa Danijelom? Šta se desilo sa nastavnikom i drugaricom koja ga je prijavila za isti slučaj? Koliko je 
to sve trajalo? Kako se završilo? Itd. itd… (7)  

5.2. Rezultati analize sadržaja dokumenata – Analiza sekundarnih podataka dobijenih od Ministarstva 
unutrašnjih poslova RS 

Fondacija „Udružene žene“ se u septembru 2023. godine obratila MUP-u Republike Srpske sa zahtjevom za 
dostavljanje statističkih podataka koji se odnose na krivično djelo nasilja u porodici ili porodičnoj zajednici, 
krivično djelo protiv polnog identiteta i krivično djelo seksualnog iskorištavanja djeteta (u skladu s 

Krivičnim zakonikom Republike Srpske, „Službeni glasnik Republike Srpske“, broj: 64/17, 104/18; Odluka 
US 15/21, 89/21 i 73/23). MUP RS je dostavio Fondaciji statističke podatke razvrstane po polu i podijeljene 
po policijskim upravama za period od 1. 1. 2021. do 31. 8. 2023. U analizi su prikazani podaci (u okviru 18 
mjeseci) koji su obrađeni za PU Banja Luka, s kratkim osvrtom na izabrane podatke iz policijskih uprava 
koje su bile obuhvaćene određenim aktivnostima kroz Projekat.   

U periodu od 18 mjeseci u Banjoj Luci su prijavljena 943 krivična djela (KD) nasilja u porodici ili porodičnoj 
zajednici. U istom periodu u Republici Srpskoj je prijavljeno 3000 ovih KD. U Tabeli 1. prikazani su podaci 
prijavljenih slučajeva KD u porodici ili porodičnoj zajednici razvrstani po godinama i po polu žrtve i 
počinioca/teljke za PU Banja Luka.  

Tabela 1. Broj KD nasilja u porodici i porodičnoj zajednici za period od 1. 1. 2020. do 31. 8. 2023. godine – PU Banja Luka 

Period Žrtve nasilja (M/Ž) Počinioci/teljke nasilja (M/Ž) Broj KD u BL Broj KD u RS 
2020. godina 62 

159 
M  
Ž 

175  
13 

M 
Ž 

  

221 Ukupno 188 Ukupno 183 715 
2021. godina 46 

147 
M 
Ž 

150 
7 

M 
Ž 

  

193 Ukupno 157  193 740 
2022. godina 72 

220 
M 
Ž 

192 
10 

M 
Ž 

  

292 Ukupno 202 Ukupno 298 861 
I–VIII 2023.  80 

189 
M 
Ž 

176 
15 

M 
Ž 

  

269 Ukupno 191 Ukupno 269 684 
 975  738  943 3000 

 

U Tabeli 1. prikazani su podaci o broju žrtava i počinilaca/teljki KD nasilja u porodici i porodičnoj zajednici 
razvrstanih po polu, kao i po broju prijavljenih KD na području PU Banja Luka i ukupan broj prijavljenih KD 

nasilja u porodici i porodičnoj zajednici na teritoriji RS za određeni vremenski period. Iz prikazanih 
podataka vidljivo je da su žrtve dominantno žene i to u procentu od  

Analizom podataka se može utvrditi da je u periodu od početka 2020. godine do izrade ove studije broj 
prijavljenih KD nasilja u porodici i porodičnoj zajednici u stalnom porastu, kako u Banjoj Luci, tako i u cijeloj 
Republici Srpskoj. Ovaj nalaz je u saglasnosti s istraživanjima sprovođenim kod nas i u regionu koja su 
pokazala da je broj slučajeva nasilja od pojave pandemije korona virusa u stalnom porastu. Takođe se može 
konstatovati da je broj prijavljenih KD nasilja u porodici i porodičnoj zajednici na području PU Banja Luka 
u 2020. i 2021. godini iznosio nešto više od četvrtine ukupnog broja prijavljenih slučajeva (25,59 i 26,08%), 
dok je u prvih 8 mjeseci 2023. godine taj procenat drastično povećan. U 2022. godini u PU Banja Luka je 
prijavljeno 34,61% od svih prijavljenih KD nasilja u porodici i porodičnoj zajednici, dok taj procenat za 
posmatrani period u 2023. godini iznosi čak 39,32%. Ovaj nalaz treba posmatrati u svjetlu činjenice da se 
pod KD nasilja u porodici i porodičnoj zajednici podvode i djela partnerskog nasilja i nasilja u braku koji se 
često izjednačavaju s porodicom ili porodičnom zajednicom, što ne bi trebao biti slučaj (Šćepović i Lepir, 
2023). Imajući ovo na umu možemo zaključiti da je u okviru ovog prijavljenog KD nemali broj slučajeva 
nasilja koji pripadaju oblicima SU i SN. 

Od registrovanog broja žrtava KD nasilja u porodici i porodičnoj zajednici 73,33% su žene. Značajan 
procenat žrtava su i muškarci (26,77%). Počinioci/teljke ovog KD su u 95,33% muškarci, dok je svega 4,3% 
počinilaca/teljki ovog KD ženskog pola. U skladu s kategorizacijom nasilja u partnerskim vezama (Keely i 
Johnson prema Šćepović i Lepir, 2023) najvjerovatnije je riječ o sekundarnom nasilju koje je počinjeno kao 
vrsta otpora ili samoodbrane.  

U skladu s Krivičnim zakonikom Republike Srpske prikupljeni su i podaci koji se odnose na KD protiv polnog 
identiteta. U Tabeli 2. su prikazani podaci za posmatrani period koji se odnose na broj i pol žrtava, broj i pol 
počinilaca/teljki, kao i ukupan broj krivičnih djela na teritoriji Banje Luke i Republike Srpske.  

Tabela 2. Broj KD protiv polnog identiteta – PU Banja Luka 

Period Žrtve nasilja (M/Ž) Počinioci/teljke nasilja (M/Ž) Broj KD u BL Broj KD u RS 
2020. godina 1 

4 
4 

M  
Ž 
Ž – malolj. 

9 
 

M 
 

  

9 Ukupno 9 Ukupno 10 32 
2021. godina 0 

8 
2 

M 
Ž 
Ž – malolj. 

5 
 

M 
 

  

10 Ukupno 5  5 24 
2022. godina 7 

3 
Ž 
Ž – malolj. 

9 
2 

M 
M – malolj. 

  

10 Ukupno 11 Ukupno 11 26 
I–VIII 2023.  10 

4 
Ž 
Ž – malolj. 

14 
 

M 
 

  

14 Ukupno 14 Ukupno 15 27 
 43  39  41 109 

 

Kako se može vidjeti iz Tabele 2. KD protiv polnog identiteta koja su prijavljena u Banjoj Luci čine 37,62% 
od ukupnog broja ovih krivičnih djela u Republici Srpskoj za posmatrani period. Od ukupnog broja žrtava 
(43) jednu trećinu čine maloljetne osobe ženskog pola – riječ je o djevojčicama koje su bile žrtve u 
prijavljenom KD protiv polnog identiteta. Kako se može vidjeti svi počinioci su muškog pola, ukupno 39, od 
kojih su u 2022. godini prijavljena dva počinioca koji su maloljetni. U prijavljenim krivičnim djelima 
dominiralo je KD silovanje (17) od kojih je polovina (8) prijavljena u 2023. godini. KD polnog uznemiravanja 
je prijavljeno u 14 slučajeva u posmatranom periodu od 18 mjeseci. Ovaj nalaz je u korelaciji s nalazom 
dobijenim u ispitivanju stanovnika/ca Banje Luke koji/je su u najvećem procentu izrazili/le stav da nisu 
prijavili/le doživljeni oblik SU ili SU (81%). KD navođenja na prostituciju je prijavljeno u 5 slučajeva u 
posmatranom periodu. Ukoliko se izuzme 2021. godina broj prijavljenih slučajeva KD protiv polnog 
identiteta u gradu Banja Luka je u porastu.  

Tabela 3. KD seksualnog zlostavljanja i iskorištavanja djeteta – PU Banja Luka 

Period Žrtve nasilja (M/Ž) Počinioci/teljke nasilja (M/Ž) Broj KD u BL Broj KD u RS 
2020. godina 13 Ž – malolj. 8 

4 
1 

M 
M – malolj. 
Ž 

  

13 Ukupno 13 Ukupno 13 57 
2021. godina 11 Ž – malolj. 11 M   

10 Ukupno 11  18 51 
2022. godina 13 

3 
Ž – malolj. 
M – malolj. 

15 
2 

M 
M – malolj. 

  

16 Ukupno 17 Ukupno 19 60 
I–VIII 2023.  9 

1 
Ž 
Ž – malolj. 

10 
 

M 
 

  

10 Ukupno 10 Ukupno 15 27 
 49  51  65 175 

 

37,14% od ukupnog broja KD seksualnog zlostavljanja i iskorištavanja djeteta u Republici Srpskoj za 
posmatrani period prijavljeno je u Banjoj Luci. Iz evidencija koje su dostavljene od MUP-a RS nije moguće 
zaključiti koja su se KD dogodila u javnom prostoru, ako ih je bilo, što ukazuje na potrebu unapređenja 
načina dokumentovanja i evidentiranja u svrhu boljeg praćenja i planiranja aktivnosti.   

6. ZAKLJUČNA RAZMATRANJA   

ondacija „Udružene žene“ sprovodi Projekat „Banja Luka – Grad sa nultom tolerancijom na 
seksualno nasilje i uznemiravanje u javnom prostoru“ od 2020. godine. Projekat ima za cilj da 
doprinese stvaranju sigurnijeg okruženja bez seksualnog nasilja i seksualnog uznemiravanja žena i 

djece u javnim prostorima. U okviru Projekta sproveden je niz aktivnosti koje su značajno doprinijele 
stvaranju sigurnijeg okruženja u gradu Banja Luka s aspekta SU i SN. Za mjerenje efekata postignutih kroz 
aktivnosti u Projektu analizirani su podaci iz Osnovne studije koju je 2020. godine sproveo UN Women, 
analizirani su i upoređeni podaci dobijeni kroz izradu srednjoročne studije koja je završena u januaru 2021. 
te je sprovedeno ispitivanje stavova o SU i SN građana/ki Banje Luke, kao i analiza podataka MUP-a RS u 
završnoj fazi pomenutog projekta. 

Analiza i komparacija svih prikupljenih podataka ukazala je na sljedeće: 

Jednako kao u srednjoročnoj studiji istraživanje koje je sprovedeno za potrebe ove studije je pokazalo da su 
žene značajno više zainteresovane za pitanja SU i SN od muškaraca u Banjoj Luci. Prikupljeni podaci u 
odnosu na srednjoročnu studiju ukazuju da je zainteresovanost muškaraca za ovo pitanje ipak na višem 
nivou, jer je u Studiji učestvovao viši procenat muškaraca nego 2021. godine. Ovaj nalaz je u direktnoj vezi 
sa sprovođenim kampanjama koje su ujedno rezultirale i većim obimom zastupljenosti medijskih sadržaja 
o SU i SN, što je jedan od ključnih razloga veće zainteresovanosti muškaraca za ova pitanja.  

Najveći broj ispitanika/ca (28,4%) pripada starosnoj grupi od 40 do 50 godina kao i grupi od 30 do 40 
godina (23%). Preko 75% učesnika/ca u istraživanju su zaposleni. Ovakav rezultat je očekivan budući da je 
riječ o starosnim grupama koje su u najvećem procentu izložene i imale iskustvo SU i SN u javnom prostoru.   

Ispitanici/ce su u veoma visokom procentu izrazili/le mišljenje da je ovakva ponašanja i djela SU i SN 
potrebno sankcionisati (96,8%), izraženo u brojevima 215 ispitanika/ca. Procentualno je ipak riječ o nižoj 
vrijednosti od procenta koji je dobijen u srednjoročnoj studiji iz 2021. godine. Ovakav rezultat može biti 
posljedica stereotipija koje su prisutne kod muškaraca (u ispitivanju je učestvovao veći procenat muškaraca 
nego u srednjoročnoj studiji).  

Rezultati istraživanja su pokazali da se u odnosu na mogućnost pojave SU i SN u javnom prostoru 40% 
ispitanika/ca osjeća sigurno, što je povećanje za 5,1% u odnosu na srednjoročnu studiju (34,9%). Ovakav 
nalaz jasno upućuje na pozitivne efekte na subjektivni osjećaj sigurnosti kod građana/ki Banje Luke koji su 
rezultat različitih aktivnosti sprovedenih kroz Projekat (npr. osvjetljenje pojedinih područja grada).  

F 

Ipak, 35,1% ispitanika/ca izbjegava određene prostore grada kako bi obezbijedili veći stepen sopstvene 
sigurnosti, što je smanjenje od nepunih 3% u odnosu na srednjoročnu studiju (38%). Ovako visok procenat 
ispitanica se može dovesti u vezu s većim nivoom osviještenosti o manifestnim oblicima SU u javnom 
prostoru, što se pretpostavlja da je jedan od pozitivnih rezultata sprovedenih aktivnosti u Projektu, ali i s 
nalazom koji se odnosi na nepovjerenje u institucije koje je izraženo u visokom procentu.  

Kao nesiguran javni prostor koji ispitanici/ce izbjegavaju označene su javne površine koje nisu dovoljno 
osvijetljene (prostor i ulice u neposrednoj blizini Gradskog mosta, prostor u centru grada iza i oko Robne 
kuće „Boska“ na kome je gradilište, tvrđava Kastel, ulice u blizini Stare autobuske stanice i Muzičke škole, 
različita mjesta u prigradskim naseljima). Od ukupnog uzorka 38% ispitanika/ca izbjegava određene javne 
prostore u gradu kako bi obezbijedili/le veći stepen sopstvene sigurnosti. Može se zaključiti da je 
izbjegavanje određenih javnih prostora u direktnoj vezi sa stavom ispitanika/ca da ne postoji adekvatan 
društveni odgovor na slučajeve SU i SN u javnom prostoru. 

Najčešća iskustva koja su ispitanici/ce imali/le sa SU i SN u prethodnih 12 mjeseci ili ranije tokom života u 
javnom prostoru su: iskustvo seksualizovanih komentara u javnom prostoru 44,1%, što predstavlja 
povećanje u odnosu na srednjoročnu studiju (42,2%); neželjene seksualne šale je iskusilo 37,8% 
ispitanika/ca, što predstavlja povećanje u odnosu na srednjoročnu studiju; visok procenat (27,9%) 
učesnika/ca u istraživanju je istaklo da nisu imali/le nijedno od navedenih iskustava. U komparaciji 
podataka iz 2021. godine i sadašnje Studije nema značajnih odstupanja, ali je primjetno procentualno 
povećanje najučestalijih manifestnih oblika SU. Prepoznavanje iskustva SU i SN u većem broju može biti 
direktna posljedica povećanja svijesti stanovništva na kojoj je rađeno kroz više aktivnosti u Projektu.  

Najveći broj navedenih iskustava SU i SN se desio na ulici (48%). Uočena je značajna razlika u dobijenim 
podacima u odnosu na srednjoročnu studiju gdje se bilježi pad pojava SU i SN od približno 9%. Naime, 
podaci su pokazali da je iskustvo SU i SN u javnim ustanovama imalo 10,4% ispitanika/ca, dok je takvo 
iskustvo u 2021. godini evidentirano kod 19,1% ispitanika/ca. Ovakav nalaz je optimističan jer je riječ o 
velikom padu broja iskustava u smislu ukupnog omjera. Više aktivnosti koje su sprovođene u okviru ovog 
projekta koje uključuju podizanje svijesti kod opšte javnosti, senzibilizaciju profesionalaca/ki, edukaciju, ali 
i promocije sprovedenih aktivnosti su uticale na promjenu situacije u ovom segmentu. Dalji pozitivni 
pomaci se mogu očekivati nakon usvajanja dokumenta za prevenciju seksualnog uznemiravanja na nivou 
Grada Banja Luka, kojim će biti obuhvaćene i ustanove čiji je osnivač Grad.  

U odnosu na srednjoročnu studiju u segmentu odgovora ispitanika/ca koji se odnose na iskustva bliskih 
osoba sa SU i SN uočava se jedna značajna razlika i to u broju onih ispitanika/ca koji/je su naveli/le da niko 
od osoba koje poznaju nije imao iskustvo SU i SN. U srednjoročnoj studiji ovakav odgovor je imala trećina 
ispitanika/ca, dok je taj broj sada manji od petine. Ovo ukazuje na izmjenu diskursa komunikacije 
ispitanika/ca u pogledu SU i SN, čemu su direktno doprinijele aktivnosti sprovođene u medijskim 
kampanjama. 

U odnosu na srednjoročnu studiju došlo je do povećanja broja ispitanika/ca koji/je o problemu SU i SN 
razgovaraju s drugima i njihov procenat iznosi 78,4%, što je povećanje za nepuna 3 procenta i u saglasnosti 
je s prethodnim zaključkom. Ipak se može zaključiti da je svijest o problemu SU i SN u javnom prostoru niska 
kod značajnog procenta stanovnika grada. Ove nalaze podupiru i nalazi koji su dobijeni analizom odgovora 
ispitanika/ca koji se odnose na stepen saglasnosti s tvrdnjama koje su postavljene, a u vezi određenih 
stereotipa prisutnih u našem društvu te poznavanje manifestnih oblika SU i SN. 

Ispitanici/ce su iskazali/le stav da žene nemaju adekvatnu podršku u suočavanju sa SU i SN u javnom 
prostoru. Ovakav stav je iskazalo 67,11% ispitanika/ca nasuprot 14,86% ispitanika/ca koji/je su izrazili/le 
stav da žene imaju adekvatnu podršku. Ovi rezultati korespondiraju s rezultatima dobijenim u 
srednjoročnoj studiji. Razlozi za ovakve stavove ispitanika/ca mogu se tražiti u činjenici da su ispitanici/ce 
izrazili/le visok nivo nepovjerenja u institucije. Dakle, može se zaključiti da dvije trećine ispitanika/ca 
smatra da u Banjoj Luci ne postoji adekvatan društveni odgovor na SU i SN u javnom prostoru. 

Kontinuitet u dobijenim nalazima primijećen je i na izraženom stavu ispitanika/ca da su SU i SN u javnom 
prostoru česti problemi (58,1% ispitanika/ca ima ovakav stav). Srednjoročna studija je pokazala da su ovaj 
stav imali/le ispitanici/ce u nešto nižem procentu (55,21%).  

Činjenica koja jasno govori da je potrebno dodatno edukovati stanovništvo o manifestnim oblicima SU i SN 
je podatak da 14,41% ispitanika/ca smatra da žrtve preuveličavaju seksualno uznemiravanje.  

Za razliku od srednjoročne studije ispitivanje stavova ovoga puta je obuhvatilo i pitanje o prijavi iskustva 
SU i SN nadležnim organima (policiji). Analiza prikupljenih podataka je pokazala da čak 81% ispitanika/ca 
koji/je su imali/le ovo iskustvo nisu prijavili/le SU i SN jer imaju nepovjerenje u institucije koje je praćeno 
strahom od retraumatizacije i osjećanjem stida. Ovaj podatak nije moguće porediti jer se ovi stavovi nisu 
ispitivali u srednjoročnoj studiji. Može se pretpostaviti da je ovako visok procenat građana/ki koji/je imaju 
nepovjerenje u institucije rezultat sopstvenih ili tuđih negativnih iskustava koji bi se trebali u značajnoj 

mjeri mijenjati u odnosu na veći obuhvat u senzibilizaciji i edukaciji profesionalaca/ki koji/je rade na 
slučajevima SU i SN, kao i drugih oblika nasilja.  

Usluge koje se pružaju žrtvama SU i SN u javnom prostoru pružaju se u okviru redovnih servisa koji su 
dostupni žrtvama nasilja. Postojanje specifičnih usluga pomoći i podrške namijenjenih žrtvama SU i SN bi 
povećalo i informisanost građana/ki Banje Luke o njihovom postojanju. Građani/ke Banje Luke nisu 
upoznati/te s vrstama i oblicima podrške koja je obezbijeđena žrtvama SU i SN – 85,6% ispitanika/ca se 
izjasnilo da ne zna koji su vidovi podrške dostupni žrtvama SU i SN u javnom prostoru. Iako je primjetan 
napredak u informisanosti (srednjoročna studija je pokazala da 89,2% ispitanika/ca nisu informisani/ne), 
ovakav nalaz i dalje nedvosmisleno ukazuje na činjenicu da je informisanost građana/ki o specijalizovanim 
servisima i uslugama pomoći i podrške od strane subjekata zaštite nedovoljna, te da je potreban kontinuiran 
aktivan rad na promovisanju usluga koje se pružaju žrtvama SU i SN.  

Ispitanici/ce nisu dovoljno informisani/ne o dostupnoj podršci. Postoji relativna informisanost o uslugama 
psihološke podrške koje se pružaju od strane organizacija civilnog društva, među kojima je jedina izdvojena 
Fondacija „Udružene žene“.  

Sadržaji vezani za SU i SN koji su plasirani u javni prostor u okviru različitih aktivnosti u Projektu su bili 
vidljivi za četvrtinu učesnika/ca u istraživanju. Određeni uticaj različitih kampanja je primijećen i na 
društvenim mrežama i u okviru online prostora. Ovaj nalaz nedvosmisleno govori da je potreban veći 
angažman tradicionalnih medija u plasiranju sadržaja koji su vezani za SU i SN.  

Broj prijavljenih KD nasilja u porodici i porodičnoj zajednici u stalnom je porastu kako u Banjoj Luci, tako i 
u cijeloj Republici Srpskoj. Broj prijavljenih KD nasilja u porodici i porodičnoj zajednici na području PU 
Banja Luka u 2020. i 2021. godini iznosio je nešto više od četvrtine ukupnog broja prijavljenih slučajeva 
(25,59% i 26,08%), dok je u prvih 8 mjeseci 2023. godine taj procenat drastično povećan. U 2022. godini u 
PU Banja Luka je od svih prijavljenih KD zabilježeno 34,61% KD nasilja u porodici i porodičnoj zajednici, a 
u 2023. godini 39,32%. U okviru ovog prijavljenog KD se krije i tamni broj slučajeva nasilja koji pripadaju 
oblicima SU i SN. Žrtve su u visokom procentu žene (73,33%). Značajan procenat žrtava su i muškarci 
(26,77%). Počinioci/teljke ovog KD su u 95,33% muškarci, dok je svega 4,3% počinilaca/teljki ovog KD 
ženskog pola. Može se pretpostaviti da je riječ o sekundarnom nasilju koje je počinjeno kao vrsta otpora ili 
samoodbrane.  

KD protiv polnog identiteta čine 37,62% od ukupnog broja ovih krivičnih djela u Republici Srpskoj za 
posmatrani period. Od ukupnog broja žrtava (43) trećinu čine maloljetne osobe ženskog pola. Svi počinioci 
su muškog pola, ukupno 39, od kojih su u 2022. godini prijavljena dva maloljetna počinioca. U prijavljenim 
krivičnim djelima dominirala su KD silovanja (17), od kojih je polovina (8) prijavljena u 2023. godini. KD 
polnog uznemiravanja je prijavljeno u 14 slučajeva u posmatranom periodu od 18 mjeseci, što potvrđuje 
podatak dobijen u sprovedenom istraživanju da ispitanici/ce ne prijavljuju SU ili SN (81%). KD navođenja 
na prostituciju je prijavljeno u 5 slučajeva u posmatranom periodu. Broj prijavljenih slučajeva KD protiv 
polnog identiteta u Banjoj Luci je u porastu što se može tumačiti kao rezultat aktivnosti sprovedenih u 
Projektu, a koje se odnose na povećanje svijesti građana/ki o pitanjima SU i SN.  

Nije moguće specifično porediti rezultate ispitivanja stavova građana/ki o SU i SN sa zvaničnim statističkim 
podacima MUP-a; mogu se samo praviti pretpostavke jer je evidentiranje KD koja spadaju u oblast SU i SN 
drugačije kategorisano u odnosu na ispitivane stavove o pojavnim oblicima SU i SN.  

Preporuke koje su date u srednjoročnoj studiji su realizovane kroz aktivnosti koje su navedene kao 
projektne aktivnosti sprovođene od januara 2021. godine do danas.  

Inicijativa „Sigurni gradovi i sigurni javni prostori u BiH“, čiji je dio Projekat „Banja Luka – Grad sa nultom 
tolerancijom na seksualno uznemiravanje i zlostavljanje“, u Banjoj Luci je značajno doprinijela podizanju 
svijesti o pitanjima SU i SN u opštoj populaciji, ali i u populaciji profesionalaca/ki predstavnika/ca subjekata 
zaštite, kao i uspostavljanju dobrih praksi u radu različitih subjekata zaštite žrtava nasilja. Od velikog 
značaja je uticaj Inicijative na formalno uređivanje oblasti SU i SN u javnim ustanovama u Banjoj Luci, 
uključujući i Univerzitet. Pored navedenog, Inicijativa je doprinijela početku promjene javnog diskursa o SU 
i SN u Banjoj Luci.  

Na osnovu prikazanih zaključaka su izvedene preporuke kako slijedi: 

_ Preporučuje se da se rezultati Studije prezentuju zainteresovanim stranama kako bi se razmotrile 
mogućnosti daljeg razvoja aktivnosti koje će biti usmjerene na unapređenje društvenog odgovora na SU 
i SN u javnom prostoru;  

_ Na nivou Grada potrebno je i dalje sprovoditi aktivnosti koje su usmjerene na problem SU i SN, počevši 
od aktivnosti koje su usmjerene na podizanje svijesti o problemu, prevenciju, zaštitu i društveni odgovor 
na SU i SN;   

_ Fondacija „Udružene žene“ je prepoznata u Banjoj Luci (i šire) kao subjekat podrške u borbi protiv 
nasilja nad ženama i nasilja u porodici. Aktivnosti koje su sprovođene od strane Fondacije u okviru ove 
inicijative prepoznatljive su kod određenog broja ispitanika/ca koji/je su učestvovali/le u Studiji, što 
pretpostavlja zainteresovanost opšte javnosti za aktivnosti i usluge koje se pružaju u oblasti SU i SN. Na 
ovoj platformi je potrebno uspostaviti i razvijati: 
o Dalje aktivnosti koje će se usmjeriti na podizanje svijesti o problemu SU i SN u javnom prostoru 

(medijske kampanje, informativne sastanke s mladima, edukativne programe koji mogu biti 
usmjereni na pružaoce/teljke usluga žrtvama SU i SN, na žrtve SU i SN i na počinioce/teljke SU i SN, 
ali i na opštu javnost s posebnim fokusom na muški dio populacije koji nije pokazao dovoljno 
interesovanje za ovu temu, a posebno su važan element u izmjeni diskursa koji je aktuelan po 
pitanju SU i SN zbog stereotipa koji vladaju o problemu SU i SN i činjenice da su počinioci/teljke u 
najvećem procentu muškarci);  

o Aktivnosti koje se odnose na primarnu prevenciju SU i SN koje će imati fokus na adolescente/kinje 
i mlade osobe; 

o Specijalizovane usluge za žrtve SU i SN u okviru aktivnosti koje sprovodi Fondacija, a koje bi trebale 
biti podržane od strane lokalnog i republičkog nivoa vlasti; 

o Razmjena iskustava koja su stečena u okviru Projekta s drugim lokalnim zajednicama u cilju 
započinjanja aktivnosti koje će adresirati problem SU i SN i u drugim lokalnim zajednicama u BiH; 

o Predlaganje i zagovaranje konkretnijih pravnih propisa koji će regulisati oblast SU i SN uopšte, pa i 
u javnom prostoru, a koji bi se mogli integrisati u postojeća zakonska rješenja;  

o Inicijativa da se i u drugim lokalnim zajednicama u BiH izrade i usvoje dokumenti za prevenciju 
seksualnog uznemiravanja na lokalnom nivou, kao i sprovođenje drugih aktivnosti i intervencija 
koje se odnose na stvaranje bezbjednijeg okruženja za žene i djevojčice. 

Aneksi

ANEKSI 



 

 

ANEKS 1_ ONLINE UPITNIK 

 

Poštovani/na,  

 
Upitnik koji je pred Vama ima za svrhu prikupljanje podataka o stavovima i mišljenjima stanovnika/ca 
grada Banja Luka o seksualnom uznemiravanju i nasilju. Istraživanje se sprovodi u okviru Projekta „Banja 
Luka – Grad sa nultom tolerancijom na seksualno nasilje i uznemiravanje”, koji je dio globalne UN Inicijative 
„Sigurni gradovi, sigurni javni prostori za žene i djevojčice”. Finansijski je podržan od Švedske, a realizuje 
se kroz aktivnosti Fondacije „Udružene žene”, uz podršku UN Women BiH. Prikupljeni podaci će se koristiti 
u svrhu mjerenja rezultata postignutih kroz različite aktivnosti koje su realizovane u Projektu, a imale su za 
cilj stvaranje sigurnijeg javnog prostora za žene i djevojčice u Banjoj Luci. Upitnik je anoniman.  

Hvala Vam što ste izdvojili vrijeme da ga popunite!  

 

  



 

 

ŠTA JE JAVNI PROSTOR? 

U skladu s odrednicama globalnog programa Agencije Ujedinjenih nacija za rodnu ravnopravnost i 
osnaživanje žena (UN Women) Safe Cities and Free of Violence against Women and Girls, pod javnim 
prostorima podrazumijevaju se ulice i druga javna mjesta u naseljima: trgovi, uličice, tržnice, lokacije za 
distribuciju vode, korita rijeka, groblja, pješačke staze između različitih dijelova naselja koje prolaze kroz 
mračna, neuređena, šumovita područja koja nisu osvijetljena, javni prevoz (npr. autobusi, taksiji, vozovi), 
rute do i iz škola i obrazovnih ustanova, privremeni javni prostori (npr. karnevali, festivali, sajmovi), 
internet kafići, javni parkovi i drugi rekreacijski i sportski sadržaji (fudbalska igrališta, uključujući igrališta 
za djevojčice) i druge javne površine za rekreaciju, ključni javni objekti i infrastrukture. 

 

1. Pol (zaokružiti) 

M Ž 

2. Godine starosti (zaokružiti) 

⬚ Od 15 do 18 
⬚ Od 18 do 25 
⬚ Od 25 do 30 
⬚ Od 30 do 40 
⬚ Od 40 do 50 
⬚ Od 50 do 60  
⬚ 60 i više 

3. Mjesto življenja (upisati mjesnu zajednicu) _____________________________________ 

 

4. Status (radni i obrazovni) 

⬚ Zaposlen/na 
⬚ Nezaposlen/na 
⬚ Učenik/ca srednje škole 



 

 

⬚ Student/kinja 

5. Smatrate li da se seksualno uznemiravanje na javnim mjestima treba sankcionisati? (zaokružiti) 

DA   NE    Možda 

6. Smatrate li da seksualno uznemiravanje u javnom prostoru treba biti kažnjivo zakonom? 
(zaokružiti) 

DA    NE   Ne znam 

7. Molimo Vas da navedete koliko se sigurno osjećate u javnom prostoru u Banjoj Luci u odnosu na 
mogućnost pojave seksualnog uznemiravanja ili seksualnog nasilja koristeći skalu kako slijedi: 1. 
veoma sigurno; 2. sigurno; 3. ne znam; 4. nesigurno; 5. veoma nesigurno. 

8. Da li izbjegavate neki javni prostor u Banjoj Luci? 

DA   NE   Drugo _________________________________ 

9. Ako je Vaš odgovor DA, molimo Vas da navedete koji/je prostor/e izbjegavate? 

________________________________________________________________________ 

10. Molimo Vas da navedete da li ste imali neka od nabrojanih iskustava u proteklih 12 mjeseci ili tokom 
ranijeg perioda u javnom prostoru. Možete navesti više odgovora, ako to odražava Vaše iskustvo. 

⬚ Seksualizovani komentari 
⬚ Neželjena namjerna dodirivanja 
⬚ Neželjene seksualne šale 
⬚ Posmatranje sa seksualnom konotacijom 
⬚ Zviždanje 
⬚ Seksualno sugestivna gluma 
⬚ Dobacivanje o izgledu tijela ili načinu oblačenja 
⬚ Neželjeno seksualno dodirivanje 
⬚ Pritisak za seksualnu aktivnost 
⬚ Nisam imao/la nijedno od navedenih iskustava 
⬚ Drugo _________________________________ 



 

 

11. Molimo Vas da navedete da li je neko koga poznajete imao neka od nabrojanih iskustava  u proteklih 
12 mjeseci ili tokom ranijeg perioda u javnom prostoru. Možete navesti više odgovora. 

⬚ Seksualizovani komentari 
⬚ Neželjena namjerna dodirivanja 
⬚ Neželjene seksualne šale 
⬚ Posmatranje sa seksualnom konotacijom 
⬚ Zviždanje 
⬚ Seksualno sugestivna gluma 
⬚ Dobacivanje o izgledu tijela ili načinu oblačenja 
⬚ Neželjeno seksualno dodirivanje 
⬚ Pritisak za seksualnu aktivnost 
⬚ Nisam imao/la nijedno od navedenih iskustava 
⬚ Drugo _________________________________ 

12. Ako ste imali neka od navedenih iskustava, molimo Vas da navedete prostor/mjesto na kome se 
iskustvo odigralo. 

⬚ Javni prevoz 
⬚ Ulica 
⬚ Prodavnica 
⬚ Javna ustanova 
⬚ Javni prostor u blizini Vaše kuće/stana 
⬚ Školsko dvorište 
⬚ Javni prostor u blizini škole 
⬚ Javni prostor u blizini Univerziteta 
⬚ Sportski tereni/igralište 
⬚ Park 
⬚ Drugo _________________________ 

13. Da li ste sa svojim prijateljima/cama nekada razgovarali o problemu seksualnog uznemiravanja i 
zlostavljanja u javnom prostoru? 

DA  NE 



 

 

14. Molimo Vas da navedete stepen Vašeg slaganja s ponuđenim tvrdnjama koristeći skalu od 1 do 5 
gdje je: 1 – u potpunosti se slažem; 2 – slažem se; 3 – nisam siguran/na; 4 – ne slažem se i 5 – u 
potpunosti se ne slažem. 

Žene koje se provokativno oblače češće su žrtve seksualnog uznemiravanja   

Flertovanje u javnom prostoru je seksualno uznemiravanje  

Seksualno uznemiravanje je češće u seoskim područjima  

Seksualno uznemiravanje je češće u gradskoj sredini  

Seksualnom uznemiravanju u javnom prostoru su izložene samo djevojke i mlađe žene  

Žrtve preuveličavaju seksualno uznemiravanje  

Iskustvo seksualnog nasilja u javnom postoru je užasavajuće za žrtve  

Muškarci upućuju komentare ženama jer žele da budu fini   
Žene imaju adekvatnu podršku u suočavanju sa seksualnim uznemiravanjem i 
seksualnim nasiljem u javnom prostoru   

Seksualno uznemiravanje u javnom prostoru nije čest problem   

Drugo __________________________________________________  
 

15. Ako ste imali neka od navedenih iskustava, da li ste ih prijavili policiji? 

DA  NE 

16. Ukoliko je Vaš odgovor NE, molimo Vas da navedete zašto niste prijavili seksualno uznemiravanje 
ili nasilje. 

 

17. Da li ste upoznati s vrstama podrške koja se pruža žrtvama seksualnog uznemiravanja i seksualnog 
nasilja u Banjoj Luci? 



 

 

DA  NE 

18. Ukoliko je Vaš odgovor DA, molimo Vas da navedete koje su to vrste podrške. 

________________________________________________________________________ 

19. Da li ste primijetili informacije ili sadržaje u javnom prostoru koji govore o seksualnom 
uznemiravanju i nasilju? 

DA  NE 

20. Ako jeste, imate li neki primjer? 

________________________________________________________________________ 

21. Ukoliko želite na linku https://www.youtube.com/watch?v=5SRQikWQbmE možete pogledati 
dokumentarni film „Danijela” i ostaviti nam svoj komentar. 

___________________________________________________________________________ 

 

 

 

  

https://www.youtube.com/watch?v=5SRQikWQbmE


 

 

ANEKS 2_ TRANSKRIPT ODGOVORA ISPITANIKA/CA NA 16. PITANJE 

 

 Ukoliko je Vaš odgovor NE, molimo Vas da navedete zašto niste prijavili seksualno uznemiravanje ili 
nasilje? 

  

Nisam imala seksualno uznemirivanje ili nasilje. Situacije koje sam imala, svodile su se 
na komentare i pokušaje ostvarivanja bilo kakve komunikacije na dosta neumjestan 
način, sa seksualnom konotacijom, od strane muškarca, a koji se prekidao automatskim 
odlaskom iz tog okruženja ili vrlo oštrim odgovorom i iznošenjem mojih daljih 
postupaka/koraka na tu temu. 

Strah. 

Bila sam maloljetna, a sve se odigralo na ulici, oko podne, uz prisustvo nekoliko 
prolaznika, koji su samo ignorisali i prošli. Ne bih imala koga pozvati za svjedoka, a 
napadač se brzo udaljio. 

Izbjegavao bih takve okolnosti, obratio bih se za pomoć samo ako ne bi bilo 
drugog izbora, žrtvu seksualnog nasilja okolina posmatra kao krivca i često 
ismijava (naročito su žene izložene). 

Zbog dobacivanja na granici pristojnosti se ne bih zamarala s policijom i sudom. Čitav 
proces bi mi bio puno mučniji od dobacivanja nepoznate osobe kojoj umijem odgovoriti 
na provokaciju. 

Desilo se na ulici bez prisustva svjedoka, prolaznik (manijak) me uhvatio za 
intiman dio tijela. Sama sam ga više puta udarila. Da sam pozvala policiju 
nikad slučaj ne bi bio riješen. 

U našem društvu to ne bi bilo shvaćeno kao ozbiljan problem i vjerujem da ništa ne bi 
bilo urađeno po tom pitanju, možda samo rutinsko ispitivanje čisto da se slučaj zatvori. 



 

 

Zato što ne pristupe problemu na adekvatan način, u većini slučajeva ako nije 
došlo do fizičkog nasilja ništa ne poduzimaju protiv počinitelja. 

Nisam imala „ozbiljnija” iskustva, odnosno samo „standardna svakodnevna” 
dobacivanja i slično. Apsolutno se slažem da treba prijaviti policiji. 

Policija to ne prepoznaje kao prekršaj ili krivično djelo... Previše se usmjere 
na ženu, a ne na napasnika ukoliko i prijavim uznemiravanje... 

Zato što naše institucije ništa ne poduzimaju po pitanju takvih za njih „sitnica”, a za 
žrtve seksualnog uznemiravanja ostavlja traume. 

Institucije ne reaguju ni na direktne fizičke napade, mislim da ne bi ozbiljno 
shvatili situaciju a procedure su komplikovane. 

Zato što sam bila zbunjena i prestrašena i smatrala sam da policija ne bi imala 
adekvatnu reakciju na uznemiravanje. 

Zato što znam da ništa neću postići prijavom, možda samo da nakačim 
budalu na vrat još više posle prijave. 

Ne bih mogla dokazati, uništila bih rodbinske i prijateljske veze i počinilac ne bi bio 
zaslužno kažnjen. 

Kratko je trajalo, nisam bila u mogućnosti dovoljno brzo pozvati policiju, a 
nije bilo pomoći od okoline. 

Zato što sam uznemiravača sama otjerala i nisam se plašila a znala sam da od organa 
neću dobiti podršku. 

Zato što policija ne radi ništa po pitanju nasilja generalno, osim ukoliko je 
teško fizičko nasilje. 

Bile su neke od blažih varijanti sa vašeg spiska aktivnosti koje spadaju u seksualno 
zlostavljanje. 



 

 

Nisam se osjećao fizički ugrožen, s obzirom da sam muškarac. Mentalno i 
emotivno nije ugodno bilo. 

Jedini put kada sam prijavila nisu uradili ništa povodom toga jer ne vide ništa zakonski 
kažnjivo. 

Policija ne bi reagovala kada bi se prijavio neki „banalan” problem kao npr. 
zviždanje na ulici. 

Jer je takvo ponašanje toliko normalizovano da nisam sigurna da li bi me iko ozbiljno 
shvatio. 

Nemam povjerenja u policiji. Imam vjerovanje da je među njima mnogo 
seksualnih prestupnika. 

Nisam osjetila da trebam niti sam mislila da je npr. zviždanje za prijavu. 

Pa zato što policija sporo reaguje tj. ne odazivaju se uopšte na pozive. 

Zato što sumnjam da bi to imalo ikakvu reakciju nadležnih organa. 

Nije bilo u velikim razmjerama, niti sam bila životno ugrožena. 

Jer je policija podmitljiva i Tužilaštvo odbacuje krivične prijave. 

Zato što oni ne bi ništa uradili nego me dodatno uznemirili. 

Nisam se osetila ozbiljno ugrožena, samo je bilo neprijatno. 

Nisam smatrala da imam osnovu/podršku u zakonu za prijavu. 

Jer ne shvataju te ozbiljno, žrtve su predmet ismijavanja. 

Iz straha, zato moja noga nikada nije više kročila u Kastel. 

Zato što su bili komentari koje sam sa lakoćom riješila. 



 

 

Nisam ga imala, a i da jesam ne vjerujem u institucije. 

Užasavam se procedura koje neće imati koristan ishod. 

Ne bi bilo ozbiljno shvaćeno od nadležnih institucija. 

Ne bi me shvatili ozbiljno, bila bih ismijana i sl. 

Jer sam bila dijete koje ne zna zavezati pertle. 

Jer policija neće ništa uraditi povodom toga. 

Jer policija ne shvata ozbiljno ovakve stvari. 

Smatrala sam da ne bi bilo ozbiljno shvaćeno. 

Strah da neću riješiti problem na taj način. 

Smatram da ne bi uradili ništa povodom toga. 

Ne bi bilo adekvatno reagovano na situaciju. 

U pitanju su bili seksualizovani pogledi. 

Jer nema adekvatnog reagovanja na napad. 

Riješila sam sama, adekvatnim odgovorom. 

Ne mislim da bi me iko ozbiljno shvatio. 

Verbalno nasilje koje sam sama riješila. 

Nije nikada došlo do fizičkog kontakta. 

Nije se desilo ozbiljnije uznemiravanje. 

Žrtva nije pristala na prijavljivanje. 

Ne mislim da bi imalo ikakvog efekta. 



 

 

Nisam nikada imala razlog za prijavu. 

Tako mi je bilo lakše; bila sam mlada. 

Zato što je, nažalost, svakodnevica. 

Mogla sam sama da riješim situaciju. 

Nisam smatrala dovoljnim za prijavu. 

Ne mislim da bi policija reagovala. 

Nisam imala seksualno uznemiravanje. 

Zviždanje na ulici nije kažnjivo. 

Policija ne radi baš svoj posao. 

Šta će drugi ljudi reći za mene. 

Zato što je to sve „zezancija”. 

Policija ne reaguje na prijave. 

Nemam povjerenja u institucije. 

Nisam imala navedena iskustva. 

Ne smatra se krivičnim djelom. 

Nisam se osvrtala na komentare. 

Šalite se sa ovim pitanjem?! 

Nema ko da reaguje na njega. 

Jer se ne bi riješilo ništa. 

Zato što ne bi bilo reakcije. 



 

 

Nije posao za policiju. 

Nisam ga ni imao... 

Ne bi mi vjerovali. 

Bio je blaži oblik. 

Nije se nastavilo. 

Nisam ga imao. 

Nemam dokaze. 

Strah i osuda. 

Ratno vrijeme. 

Nema svrhe. 

Iz straha. 

Zviždanje. 

Ne znam. 

Sram. 

